
2020 йил 25 январдан чиқа бошлаган       

Давоми 2-бетда Давоми 4-бетдаДавоми 2-бетда

Ўзбекистон  Республикаси Президенти 
Матбуот хизмати суратлари.

Нуқтаи Назар

ТАКЛИФ ВА ТАШАББУСЛАР Р¤ЁБИ
минтаҚадаги илм-фан ривожига 

хизмат Қилади
давлатимиз раҳбарининг Бмт Бош ассамблеяси 
78-сессиясидаги нутқини бир неча марта эшитдим. 
Унда нафақат Ўзбекистондаги ислоҳотлар ва уларнинг 
натижаси батафсил очиб берилган, балки бутун 
инсоният, хусусан, минтақамиз олдида турган вазифалар, 
муаммолар кўтарилган. аҳамиятлиси, шу муаммолар 
ечимига қаратилган асосли таклифлар 
билдирилди.

россия оммавий ахборот 
воситаларида  

ªЗБЕКИСТОН БИЛАН АЛО¯АЛАр 
яНАдА МУСТА²КАМЛАНИБ 

БОрАВЕрАдИ
Сўнгги кунларда россиянинг етакчи оммавий ахборот 
воситалари россия — Ўзбекистон ҳамкорлигига,  
шунингдек, мамлакатимизнинг замонавий тараққиётига 
алоҳида эътибор қаратмоқда. 
хусусан, россиянинг машҳур “московский комсомолец” 
газетасида эксперт Юрий Сиговнинг Ўзбекистон — россия 
муносабатларига бағишланган таҳлилий 
мақоласи чоп этилди. 

ªзбекистон — Россия муносабатлаРи баРча йªналишлаРда изчил кенгайиб 
боРаётгани ва салмо¯ли даРажада юксалаётгани ¯айд этилди

Ўзбекистон республикаси Президенти Шавкат мирзиёев расмий ташриф билан 
россия федерациясида бўлиб турибди.

7 октябрь – халқаро пахта куНи

ИННОВАЦИОН ИШЛАНмАЛАР ВА 
ИЛ¢ОР АгРОТехНОЛОгИяЛАР

ҲоСилдорликни оШириШнинг 
аСоСий омили

2019 йилнинг 7 октябрида жаҳон савдо ташкилоти, 
Бмтнинг озиқ-овқат ва қишлоқ хўжалиги ташкилоти 
(FAO) котибиятлари билан ҳамкорликда халқаро асосий 
тузилманинг савдо ва тараққиёт бўйича конференцияси 
(UNCTAD), халқаро савдо маркази (ITC) ва халқаро пахта 
бўйича маслаҳат қўмитаси (ICAC) биринчи марта 
жаҳон пахта кунини эълон қилди.

Давлатимиз раҳбари расмий ташриф 
дастурининг иккинчи кунида Москва 
шаҳрининг Александр боғидаги Номаъ-
лум аскар қабрига гулчамбар қўйди.

Кремль деворлари ёнида жойлаш-
ган ушбу ёдгорлик Иккинчи жаҳон 
урушида Ватан ҳимоясида мардлар-
ча жанг қилган ва ҳалок бўлган мил
лионлаб аскарлар хотирасига бағиш
лаб барпо этилган, аждодларимиз 
жасорати ва матонати рамзидир.

Ўзбекистон Президенти инсоният-
нинг тинч келажаги йўлида жонини 
фидо қилган қаҳрамонлар хотирасига 
ҳурмат бажо келтирди.

Кремлда Ўзбекистон  Республикаси 
Президенти Шавкат Мирзиёев ва 
 Россия Федерацияси Президенти 
 Владимир Путиннинг тор доирадаги 
учрашуви бўлиб ўтди.

Учрашув аввалида Шавкат 
 Мирзиёев Владимир Путинга ҳар 
доим гидек самимий қабул ва меҳмон-
дўстлик учун миннатдорлик билдириб, 
мамлакатларимиз ўртасидаги страте-
гик шериклик ва иттифоқчилик муно-
сабатларининг бугунги ҳолатини юксак 
баҳолади.

Томонлар Ўзбекистон билан Россия 
ўртасидаги кўп қиррали ҳамкорликнинг 
жадал суръатини мамнуният билан 
қайд этдилар.

Ушбу олий даражадаги ташрифга тай-
ёргарлик доирасида бир қатор тадбир-
лар, шу жумладан, Ҳукумат раҳбарлари 
даражасидаги қўшма комиссиянинг тўр-
тинчи йиғилиши, тиббиёт, ректорлар ва 
ҳудудлар форумлари муваффақиятли 
ўтказилгани таъкидланди.

Саноат кооперацияси жадал ривож
ланмоқда. Ўзбекистонда Россия инвес
тициялари ҳажми ошиб бормоқда.

Президентлар ҳудудлар ўртаси-
даги ҳамкорликни янада ривожлан-
тириш муҳим эканини қайд этдилар. 
4 октябрь куни Қозон шаҳрида ўт-
ган учинчи Ҳудудлараро ҳамкорлик 
форуми якунида 3,5 миллиард дол-
ларлик битим ва шартномалар им-
золанди.

Ҳудудлар кесимида саноат коо-
перацияси бўйича йил бўйи ўзаро 
ташрифлар режажадвалини ўз ичига 
олган “йўл харитаси”ни тайёрлаш юза-
сидан келишувга эришилди.

Учрашув чоғида Россияда меҳнат 
фаолиятини амалга ошираётган Ўзбе-
кистон фуқаролари учун ижтимоий ка-
фолатларни таъминлаш масалалари 
ҳам батафсил кўриб чиқилди.

Куни кеча Бутунроссия кўргазма 
марказида Ўзбекистоннинг янгиланган 
павильони очилди.

Президентлар тадбирларга бой ва 
серқирра маданийгуманитар ҳам-
корликни юқори баҳоладилар. Муҳим 
маданий воқеалар: Москвада “Лазги” 
миллий балети премьераси, Ўзбекис
тон маданияти кунлари, мамлакати-
мизда эса “Россия фасллари” лойиҳа-
си доирасидаги тадбирлар бўлиб ўтди.

Давлат раҳбарлари 20242025 йил-
ларга мўлжалланган Маданий ҳамкор-
лик дастурини қабул қилишга келишиб 
олдилар.

Томонларни қизиқтирган минтақа-
вий ва халқаро аҳамиятга молик маса-
лалар юзасидан фикр алмашилди.

Самимий ва дўстона ўтган учрашув 
якунида томонлар кенг қамровли стра-
тегик шериклик ва иттифоқчилик муно-
сабатларини янада мустаҳкамлаш бо-
расидаги интилиш қатъий эканини яна 
бир бор тасдиқладилар.

Икки давлат етакчилари тор доира-
даги учрашувдан сўнг музокараларни 
расмий делегациялар аъзолари ишти-
рокида кенгайтирилган таркибда да-
вом эттирдилар.

Давлатимиз раҳбари Ўзбекистон —  
Россия муносабатларининг барча 
йўналишлари бўйича ҳамкорлик изчил 
кенгайиб бораётгани ва салмоқли да-
ражада юксалаётганини катта мамну-
ният билан қайд этди.

Савдоиқтисодиёт ва инвестиция 
соҳаларидаги аниқ йўналтирилган 
биргаликдаги фаолият натижалари 
юқори баҳоланди, улар сифат жиҳати-
дан ўзгаргани таъкидланди.

Саноат кооперациясини, энг аввало, 
машинасозлик, металлургия, энергети-
ка, қайта ишлаш, тўқимачилик, озиқ
овқат саноати ва бошқа тармоқларда 
кенгайтириш бўйича доимий фаолият 
юритувчи қўшма гуруҳ тузилган.

Музокараларда маданийгуманитар 
алоқаларни мустаҳкамлашга қаратил-
ган бир қатор бошқа келишувларга 
эришилди.

Ўзбекистон Республикаси Прези-
денти Шавкат Мирзиёев ва Россия 
Федерацияси Президенти Владимир 
 Путин Кенг кўламли стратегик шерик
лик ва иттифоқчилик муносабатларини 
чуқурлаштириш тўғрисида қўшма баё-
нот қабул қилдилар.

Давлат раҳбарлари ҳузурида икки 
мамлакат ҳукуматлари ва вазирлик
лари томонидан имзоланган 10 та  
ҳужжат алмашилди. Самарқанд 
шаҳрида Россия Федерацияси-
нинг бош консулхонасини таъсис 
этиш, ваколатли иқтисодий опера-
тор инс титутларини ўзаро тан олиш, 
“Агроэкспресс” тезкор темир йўл 

ташувларини ташкил этиш лойиҳа-
сини амалга ошириш тўғрисидаги 
битимлар, Ташқи ишлар вазирлик
лари ўртасида 20242025 йиллар 
учун ҳамкорлик дастури, шунингдек, 
транспорт, илмфан, таълим ва мада-
ният соҳаларида ҳамкорлик бўйича 
ҳужжатлар шулар жумласидан.

Ушбу келишувлар Ўзбекистон ва 
Россия ўртасидаги ҳамкорликни бир 
қатор истиқболли йўналишларда 
янада мустаҳкамлашга хизмат қи-
лади.

Ўзбекистон Президенти Шавкат 
Мирзиёев ва Россия Президенти 
 Владимир Путин музокаралардан сўнг 
 оммавий ахборот воситалари вакилла-
ри учун брифинг ўтказдилар.

Етакчилар сермазмун музокара 
ўтказганлари, уларда Ўзбекистон — 
Россия муносабатларининг барча 
йўналиш лари батафсил муҳокама 
қилингани, ўзаро манфаатли ҳамкор-
ликнинг янги истиқболлари белгилаб 
олинганини таъкидладилар. Икки то-
монлама кўп қиррали ҳамкорлик юқо-
ри суръатда эканини, барча соҳаларда 
салмоқли натижаларга эришилаётга-
нини қайд этдилар.

Ўзаро манфаатли ҳамкорликни яна-
да ривожлантириш ва уни янги мар-
раларга етказиш борасидаги интилиш 
қатъий экани тасдиқланди.

Ўзбекистон Президенти мамла-
катларимиз ўртасидаги савдоиқти-
содий ва инвестициявий ҳамкорлик-
да нафақат миқдорий кўрсаткичлар 
барқарор ўсиб бораётгани, балки 
сифат жиҳатидан ўзгаришлар рўй 
берганига эътибор қаратди. Хусу-
сан, илгари ўзаро товар айирбош
лаш таркибининг аксариятини 

 хомашё ташкил этган бўлса, бугун-
ги кунда савдонинг 70 фоизи юқори 
қўшилган қийматли маҳсулотларга 
тўғри келмоқда.

Инвестиция соҳасида ҳам енгил ва 
кимё саноати, автомобилсозлик ва ма-
шинасозлик, соғлиқни сақлаш ва фар-
мацевтика тармоқларида инновацион 
лойиҳалар салмоғи ортиб бораётгани 
кузатилмоқда.

Россия фуқаролари орасида Ўзбе-
кистоннинг туристик жозибадорлиги 
ошаётгани қайд этилди. Россиялик 
сайёҳлар оқими йил бошидан буён 20 
фоизга ошгани кўрсатиб ўтилди.

Томонлар 20242025 йилларда Ма-
даният, санъат ва адабиёт кунларини 
ўзаро ташкил этишга келишиб олди-
лар.

Маданият, таълим ва тиббиёт соҳа-
ларида икки томонлама алоқаларни 
янада кенгайтириш муҳимлиги айтил-
ди.

Президентлар анъанавий ва янги 
таҳдид ҳамда хатарларга, энг аввало, 
терроризм, экстремизм, уюшган жино-
ятчилик ва наркотрафикка қарши ку-
рашиш масалалари диққат марказида 
қолаётганини таъкидладилар.

Томонлар эришилган келишувлар 
ва имзоланган ҳужжатлар стратегик 
шериклик ва иттифоқчиликни яна-
да ривожлантиришга, Ўзбекистон ва 
Россия халқлари ўртасидаги дўстлик 
алоқаларини мустаҳкамлашга хизмат 
қилишига ишонч билдирди.

Ўзбекистон Президенти Россия Фе-
дерацияси Ҳукумати Раиси Михаил 
Мишустин билан музокара ўтказди.

Учрашув Россия Ҳукуматининг 
 Мувофиқлаштириш марказида бўлиб 
ўтди.

Икки томонлама иқтисодий ҳамкор-
лик масалалари муҳокама қилинди.

Товар айирбошлаш суръатини 
сақлаб қолиш ва кооперация алоқала-
рини кенгайтиришга алоҳида эътибор 
қаратилди. Саноат кооперациясини 
чуқурлаштириш бўйича ишларни са-
марали мувофиқлаштириш учун қўш-
ма Ишчи гуруҳи тузилган.

Рақамлаштириш, соғлиқни сақлаш, 
таълим соҳаларида ҳамда Ўзбекис
тонда электрон савдони жорий қи-
лиш бўйича лойиҳаларни биргаликда 
амалга ошириш масалалари муҳокама 
қилинди.

Икки мамлакат ҳудудларининг ама-
лий шериклигини янада ривожлан-
тириш ва уни аниқ лойиҳалар билан 
бойи тиш учун кенг имкониятлар бор-
лиги қайд этилди.

Шаҳарсозлик, уйжой фондини ре-
новация қилиш соҳаларида тажриба 
алмашишни йўлга қўйишга келишиб 
олинди.

Музокаралар якунида Президенти-
миз Россия Ҳукумати Раисини расмий 
ташриф билан мамлакатимизга ке-
лишга таклиф этди.

Сўнг Ўзбекистон делегацияси Рос-
сия Ҳукуматининг Мувофиқлашти-
риш маркази билан танишди. Михаил 
 Мишустин давлатимиз раҳбарига ижро 
ҳокимияти органларининг тезкор ва ке-
лишилган ҳаракатларини таъминлаш 
мақсадида ташкил этилган ушбу дои-
мий фаолият юритувчи идора фаолия-
ти тўғрисида батафсил ахборот берди.

ЎзА 

Юртимизда илм-фанга муносабат тубдан 
ўзгарди. айни пайтда фанлар академиясининг 
80 йиллигини нишонлаш арафасидамиз. 
барча институтларда шунга бағишланган 
конференциялар ўтказилмоқда. ўзбекистоннинг 
очиқлик сиёсати илм-фан ривожига ҳам 
сезиларли таъсир кўрсатмоқда. илгари қўшни 
давлатлар билан ҳатто илм-фан соҳасида 
ҳамкорлик қилиш мушкул масала эди. ҳозир 
жуда катта имконият бор.

Бошланиши 1-бетда

Бошланиши 1-бетда

Муаллифнинг ёзишича, ҳозирги ўта 
беқарор ва келажакни олдиндан ба-
шорат қилиб бўлмайдиган даврда энг 
яқин географик қўшнилар ўртасидаги 
дўстона, чинакам шериклик ва ўзаро 
манфаатли муносабатлар ҳар қандай 
давлат ташқи сиёсатининг энг муҳим 
элементларидан бирига айланиб бор-
моқда. Бу, айниқса, узоқ йиллардан 
буён яқин сиёсий, иқтисодий ва ма-
даний алоқаларни сақлаб келаётган 
Россия ва Ўзбекистон каби давлатлар 
учун жуда муҳим.

“Мустақил Ўзбекистон учун бу, би-
ринчи навбатда, мамлакатнинг расмий 
Тошкент билан алоқалардан манфаат
дор барча давлатлар билан мувоза-
натли ҳамкорлик сиёсати нуқтаи наза-
ридан муҳим аҳамиятга эга”, дейилади 
мақолада.

Нашрда қайд этилишича, Ўзбекис
тон Президентининг Россияга сўнгги 
ташрифи, айниқса, самарали бўлган. 
У 2021 йил 19 ноябрда бўлиб ўтди ва 
18 та қўшма ҳужжат имзоланди. Ўтган 
йилнинг кузида Россия Президенти 
Ўзбекистонга ташриф буюрди. Нати-
жада Ўзбекистон ва Россия ўртасида 
кенг қамровли стратегик шериклик 
тўғрисидаги жуда муҳим декларация 
имзоланди. Жорий йил 8 май куни эса 
Ўзбекистон Президенти Ғалабанинг 
78 йиллигига бағишланган тантанали 
тадбирларда иштирок этиш доирасида 
Россия Президенти билан учрашув ўт-
казди.

Шунингдек, мақолада расмий 
 Москва ва Тошкент ўртасидаги савдо 
иқтисодий соҳадаги икки томонлама 
муносабатлар, минтақалараро ҳам-
корлик фаол ривожланаётгани алоҳи-
да  қайд этилган. Маданийгуманитар 
ва таълим соҳасидаги алоқалар ҳам 
тобора мустаҳкамланиб бормоқда. 

Янги таҳрирдаги Конституция қа-
бул қилиниши билан мамлакатимизда 
барча соҳада бўлаётган ўзгаришлар-
нинг ҳуқуқий асоси яратилди. Рефе-
рендумда халқимизнинг 90 фоиздан 
кўпи янги таҳрирдаги Бош қонуни-
мизни қўллабқувватлаб овоз берди. 
Конституциямизда ҳаётнинг жуда кўп 
жиҳатларидаги муаммоларга муносиб 
ечим топилган. Давлатимиз раҳбари 
Ўзбекистон ҳуқуқий, ижтимоий, дунё
вий давлат деган ғояни БМТ минбари-
дан туриб айтгани барчамизга шукуҳ 
бағиш лади.

Мамлакатимизда барча соҳалар қа-
тори илмфан, таълим тизимида ҳам 
сифат ўзгаришлари юз берди. Пахта 
қуллигидан қутулганимиз бевосита 
таълим сифатига ҳам ижобий таъсир 
кўрсатди. Деярли бир аср давомида 
ўқитувчилар, зиёлилар, ишчилар сен-
тябрдан декабргача пахта теримига 
жалб этиларди. Энг ачинарлиси, унда 
ўқитувчилар ва болалар меҳнати сал-
моқли ўрин эгалларди. Инсон ҳуқуқла-
рининг бу тарзда поймол этилиши 
таълим сифатига ҳам салбий таъсир 
кўрсатмасдан қолмасди. Чунки мактаб 
ўқувчилари биринчи чоракда деярли 
ўқимас, далада пахта теримига жалб 
этиларди. Талабалик йилларимни эс-
ласам, октябрдан декабрнинг охирига 
қадар пахта даласида ўтган вақтим 
ёдимга тушади. Бу табиий ҳолдек, 

 Таъкидланишича, Ўзбекистон Марка-
зий Осиёда Россиянинг 14 та етакчи 
олий ўқув юрти филиаллари очилган 
ягона давлатдир.

“россия ва Ўзбекистон 
ўртасида туризм 
соҳасидаги ҳамкорликни 
кенгайтиришга 
алоҳида эътибор 
қаратилмоқда, — дея 
қайд этади муаллиф. 
— Ўтган йилнинг март 
ойида икки давлат 
ҳукуматлари ўртасида 
20 та қўшма тадбирни 
ўз ичига олган, 
сайёҳлар оқимини 
ошириш бўйича режа 
имзоланган. натижада 
жорий йилнинг олти 
ойида Ўзбекистонга 
келган россиялик 
сайёҳлар сони ўтган 
йилнинг шу даврига 
нисбатан 1,9 баробар 
ошиб, 345 минг нафарга 
етди.

Россиянинг машҳур “Аргументы и 
факты” ҳафталик газетаси саҳифа-
ларида Ўзбекистоннинг ёшларга оид 
давлат сиёсатига бағишланган мақола 
босилди.

Унда қайд этилишича, тараққиёт 
суръати ошиб, глобал таҳдид ва ўзга-
ришлар жараёни кучайиб бораётган 
ҳозирги босқичда Ўзбекистон олдида 
турган энг муҳим вазифалардан бири 
ёш авлодни тўғри тарбиялаш, ёшларга 
оид давлат сиёсатини самарали амал-
га оширишдир. “Шу боис, мамлакатда 
ёшларнинг саломатлиги, ижтимоий 
аҳволи, таълимтарбия олиши ва банд
лигини таъминлаш, баркамол авлод 

бўлиб вояга етиши учун зарур шартша-
роит яратишга тизимли равишда катта 
эътибор қаратилмоқда. Мамлакатда 
янги Ўзбекистон ўғилқизларининг пухта 
билим олиши, етук кадр бўлиши бора-
сидаги вазифаларни тизимли равишда 
амалга ошириш бўйича комплекс 
 чоратадбирлар белгилаб олинди”, дея 
таъкидланган мазкур мақолада.

“Аргументы и факты”, шунингдек, 
ўтган етти йилда Ўзбекистон Прези-
денти Шавкат Мирзиёевнинг сиёсий 
иродасига асосланган мустаҳкам меъ-
ёрийҳуқуқий база ва бу борадаги 100 
дан ортиқ ҳужжат асосида яратилган 
кенг қамровли тизимли ёшлар страте-
гияси халқаро ҳамжамият томонидан 
эътироф этилаётгани ҳамда ёшлар 
сиё сати мамлакат обрўсини мус
таҳкамлаётганини қайд этган.

Газетада Ўзбекистонда ижодий ва 
ихтисослаштирилган таълим муасса-
салари ташкил этилганига ҳам эъти
бор қаратган. “Олий ўқув юртлари 
сони қарийб 3 баробар кўпайтирилиб,  
210 тага етказилди. Мактаб битирувчи-
ларини олий ўқув юртларига қабул қи-
лиш даражаси эса 9 фоиздан 38 фоиз-
га ошди. Олий таълим муассасаларига 
кириш имтиҳонларида энг юқори балл 
тўплаган 200 нафар ёшга Президент 
грантлари, шунингдек, мамлакатдаги 
хорижий олий таълим муассасалари-
нинг бакалавриат босқичида таҳсил 
олаётган талабаларга Президент ва 
давлат стипендиялари ажратилди”, 
деб ёзган машҳур рус босма нашри.

Давлат олий таълим муассасала-
ри магистратура босқичида таҳсил 
олаётган барча хотинқизларнинг 
контракт тўловлари давлат бюджети 
ҳисобидан молиялаштирилади, дейи
лади нашрда. Бундан ташқари, илм 
йўлини танлаган иқтидорли ёшларни 
қўллабқувватлаш мақсадида докто
рантурада ўқиш квотаси икки баробар 

ТАКЛИФ ВА ТАШАББУСЛАр рªЁБИ
минта¿адаги илм-фан ривожига хизмат ¿илади

Шавкат АЮПОВ,
Фанлар академияси
Математика институти 
директори, академик, 
Ўзбекистон Қаҳрамони

оширилгани баён қилинган. Натижада 
сўнгги беш йилда Ўзбекистонда 187 
аёл фалсафа доктори (PhD) илмий да-
ражасини олди.

Шунингдек, ушбу материалда тад-
биркорлик соҳасида ёшларни қўл-
лабқувватлаш бўйича қатор лойиҳа 
ва дастурлар амалга оширилаётгани 
таъкидланган.

“Независимая газета” эса Ўзбекис
тоннинг сайёҳлик салоҳияти ҳақидаги 
мақолани тақдим қилди.

Журналист Виктория Панфилова-
нинг ёзишича, бундан бир неча йил 
аввал Ўзбекистон кўпчилик руслар, 
айниқса, собиқ совет даврини бошдан 
кечирмаганлар учун ўзига хос “terra 
incognita” эди.

“аммо Президент 
Шавкат мирзиёев 
давлат бошқарувига 
келганидан сўнг 
вазият тубдан ўзгара 
бошлади. замонавий 
типдаги прагматик 
лидер тўғри равишда 
ёпиқлик бошқарув 
ҳозирги дунё ҳақиқатига 
тўғри келмайди, 
деб ҳисоблайди. 
Бундан келиб чиқиб, 
туризм мамлакат 
тараққиётининг муҳим 
элементларидан бири 
сифатида белгиланди”, 
деб ёзган у.

Нашрда қайд этилишича, туризм 
соҳаси қатор мамлакатлар, жумладан, 
жаҳон аҳамиятига молик тарихий жой-
ларга бой Ўзбекистоннинг иқтисодий 
тараққиётида муҳим ўрин тутади.

Муаллифга кўра, Ўзбекистон-
да сўнг ги беш йилда вазият кескин 

 ўзгарган. Аэропортлар, йўллар қурил-
ди ва реконструкция қилинди, оила
вийдан тортиб халқаро тоифадаги 
ҳашаматли минглаб янги меҳмонхо-
налар пайдо бўлди.

“Натижада бугунги кунда Ўзбекис
тонда туризм жадал ривожланмоқда. 
Ўтган йили бу ерга биргина Россиядан 
қарийб 570 минг сайёҳ келганини ай-
тиш кифоя. Бу бир йил олдингига қара-
ганда уч баробар кўп. МДҲнинг бошқа 
давлатларидан ҳам сайёҳлар оқими 
ортиб бормоқда. Бошқа омиллар қа-
торида меҳмонларни тинч, дўс тона 
муҳит ва маҳаллий аҳолининг муноса-
бати ўзига жалб қилади. Меҳмондўст-
лик ҳамиша ўзбекларнинг ўзига хос ху-
сусияти бўлиб келган”, дея қайд этган 
нашр.

Мақолада экспертларнинг Ўзбекис
тонда туризм соҳаси ривожланиши 
ҳақидаги  фикрлари ҳам ўрин олган.  
Бундан  ташқари, туризм билан боғ-
лиқ хусусий секторни давлат томо-
нидан қўллабқувватлаш чоралари 
кўрилаётгани таъкидланган. “Хусусан, 
тур операторлар ва авиаташувчилар-
нинг Самарқанд, Бухоро ва Урганч 
халқаро аэропортларига хорижий 
давлатлардан чартер рейсларни таш-
кил этиш харажатларининг бир қисми 
қопланади, — деб ёзади мухбир. — 
Шунингдек, баландлиги камида беш 
қаватли янги меҳмонхоналар қуриш ва 
жиҳозлаш учун инвесторлар харажат-
ларининг бир қисмини қоплаш тизими 
жорий этилмоқда. Олис ва бориш қи
йин бўлган ҳудудлардаги кемпинг эга-
лари ва сафар туризми ташкилотчила-
рига солиқ имтиёзлари берилади”.

Нашрда жорий йил октябрь ойи-
да БМТ Жаҳон сайёҳлик ташкило-
ти (UNWTO) Бош Ассамблеясининг 
25юбилей сессияси Ўзбекистонда илк 
бор бўлиб ўтиши маълум қилинган. 
Унда дунёнинг 160 га яқин  давлатидан 

туризм соҳасида фаолият юритув-
чи расмий органлар, халқаро ташки-
лотлар раҳбарлари, туризм бизнеси 
вакиллари иштирок этади. Бундан 
ташқари, Ўзбекистон UNWTO Ижроия 
кенгашининг 20232027 йилларга мўл-
жалланган Ваколатлар бўйича қўмита-
си аъзолигига қабул қилинди.

“Бу республика 
зиммасига Бмтнинг 
ушбу муҳим бўлинмаси 
ижроия кенгаши 
томонидан қабул 
қилинган муҳим қарор 
ва ҳужжатларнинг 
ҳақиқийлиги ҳамда 
принципларига риоя 
этилишини назорат 
қилиш ваколати 
юкланганини англатади. 
Ўз навбатида, бу 
мамлакатнинг халқаро 
майдондаги мустаҳкам 
ўрни ва нуфузи тобора 
юксалиб бораётганидан 
далолат беради”, деб 
ёзади муаллиф.

Журналист мутахассисларнинг фик
рига қўшилган ҳолда, туризм Ўзбе-
кистон иқтисодиётининг драйверига 
айланиши мумкинлигини алоҳида 
урғулаган.

“Сайёҳлик соҳасидаги тараққиёт 
турдош тармоқлар ривожланишини 
тақозо этади ва юқори мультиплика-
тив эффектга эга бўлган даромад-
ларни оширишга хизмат қилади. Ту-
ризм янги иш ўринлари яратишда ҳам 
муҳим омил ҳисобланади”, — дейила-
ди  “Независимая газета”да босилган 
мақолада.

“Дунё” АА
Москва

ªЗБЕКИСТОН БИЛАН АЛО¯АЛАр яНАдА 
МУСТА²КАМЛАНИБ БОрАВЕрАдИ

ҳаммамиз шунга ўрганиб қолган эдик. 
“Ўқиш бўлмайди, пахта теримига кета-
миз, кейин ўқишни январдан бошлай-
миз”, деган фикр ёшларнинг миясига 
сингиб қолганди. Ўқишга муносабат 
шундай бўларди. Таълим сифатига энг 
катта зарар етказадиган омил пахта 
қуллиги эди. Биз ана шундан қутулдик. 
Бугун мактаб ўқувчилари, ўқитувчи, 
зиё лиларнинг ҳеч бири пахта теримига 
чиқмайди. Қисқа муддатда мажбурий 
меҳнатга барҳам бериш мумкин экан
ку. Йиғилишда давлатимиз раҳбари бу 
тажрибани бошқа давлатлар ҳам ўрган-
са бўлади, деган ғояни илгари сурди.

Жамият ривожи асосида сифатли 
таълим ётади. Ўқитиш сифати ошиши 
кадрлар масаласига ҳам ечим бўлади. 
Бу борада Ўзбекистонда қилинаётган 
ишлар хусусида сўз юритаркан, давла-
тимиз раҳбари эришилган натижалар-
га алоҳида тўхталди. Илгари 21 фоиз 

бола мактабгача таълим ташкилотла-
рига борган бўлса, ҳозир улар 70 фо-
издан ортиқ. Мактаб битирувчилари-
дан 9 фоизининг олий таълим олишга 
имконияти етган бўлса, бугун 38 фоиз-
га чиқди. 2030 йилга бориб, мактабга-
ча ёшда бўлган барча болалар  МТТга 
қатнаши мумкин. Президентимиз БМТ 
Бош Ассамблеясида мактабни бити-
раётган ҳар икки ўқувчининг бири олий 
таълим олиши учун имконият яратила-
ди, деди. Айни пайтда бу режаларнинг 
аксарияти амалга ошириб келинмоқда. 
Бир қанча янги ОТМлар очилди. Олий 
таълим муассасаларига академик ва 
молиявий эркинлик берилди. Ҳозир 
энг асосий вазифа — таълим сифати-
ни ошириш.

Бугун олдимизда кадрлар муам-
моси ҳам турибди. Чунки давлат 
ОТМларидан нодавлат олийгоҳлар-
га ўтиб кетаётган ўқитувчилар сони 
кўп. Натижада педагоглар танқислиги 
кузатилаётир. Бу, албатта, сифатли 
таълимни амалга оширишга имкон 
бермаяпти. Президент таълим муас
сасалари, ихтисослаштирилган 
мактаблар, “Янги Ўзбекистон” уни-
верситети ҳамда хориждаги нуфузли 
ОТМларнинг филиали ташкил этил-
гани бу муаммога ечим бўлиши, таъ-
лим сифатини оширишга катта ёрдам 
беришига умид қилинмоқда. Зеро, 
уларда замонавий, билимли, салоҳи-
ятли ёшлар — келажак авлод кадрла-
ри таҳсил олмоқда.

Таълим — жуда нозик соҳа. Уни из-
дан чиқариш қийин эмас. Қайта изга 
солиш эса жуда катта меҳнат ва вақт 
талаб қилади. Ўқитиш жараёнига ҳа-
деб ўзгартириш киритавериш ҳам 
ўзини оқламайди. Чунки ўқитувчилар 
битта дастурга ўрганмасдан бошқа ўз-
гаришга кўникиши қийин бўлади. Ёки 
дарсликлар масаласида гапирадиган 
бўлсак, математика соҳасидаги бар-
ча дарсликларни синовдан ўтказиш 
инс титутимизга топширилган. Биз 14
синф дарсликларини кўриб бердик. 
Халқаро ташкилот ёрдамида яна бир 
дарслик яратилди. Ҳозир у ҳам тақриз 
қилиняпти. Бунга эҳтиёткорлик, алоҳи-
да эътибор билан ёндашиш талаб 
 этиляпти.

Саммитда ёшлар масаласига ҳам 
эътибор қаратилди. Ҳамма учун очиқ 
ва сифатли таълим камбағалликка 
барҳам бериш, халқ фаровонлигини 
ошириш ва барқарор иқтисодий ўсиш-
га эришишнинг энг самарали омили 
экани қайд этилди. Мамлакатимиз аҳо-
лисининг деярли ярмидан кўпроғини 
ёшлар ташкил этади. Шунингдек, Мар-
казий Осиё учун ёшлар ва  уларнинг 

салоҳияти рўёбга чиқиши масаласи, 
айниқса, долзарб аҳамиятга эга. Ушбу 
соҳада ҳамкорликни кучайтириш мақ-
садида яқинда минтақамиз давлат-
лари томонидан Ёшлар сиёсатининг 
умумий йўналишлари ҳақидаги битим 
имзолангани таъкидланди.

Ёшлар билан боғлиқ яна бир маса-
ла — гендер тенглик. Бу борада ҳам 
тизимли ишлар қилинмоқда. Жумла-
дан, ўтган йили олий таълим муасса-
саларига қабул қилинганларнинг 49 
фоизи аёлқизлар экани ёки давлат 
бошқарувида уларнинг улуши 35 фоиз-
га етгани алоҳида эътибордан далолат 
беради. Нима учун хотинқизларнинг 
жамиятдаги ўрнига бу даражада катта 
эътибор қаратилмоқда, деган ҳақли 
савол туғилади. Чунки аёл илмли бўл-
са, миллат илмли бўлади. Етук, сало
ҳиятли фарзандларни ўқимишли она-
лар вояга етказади. Шу боис, улар учун 
барча имконият яратилмоқда. Хотин 
қизларнинг магистратурада, грант асо-
сида таҳсил олиши ана шундай эъти-
бор ва ғамхўрликнинг ифодасидир.

Заминимиз Муҳаммад Хоразмий, 
Абу Райҳон Беруний, Абу Али ибн 

Сино, Имом Бухорий, Мирзо Улуғбек, 
Заҳириддин Муҳаммад Бобур каби 
алломаларга ватан бўлган. Давлати-
миз раҳбари буюк олимларнинг бой 
меросини ўрганиш, исломнинг асл ин-
сонпарварлик моҳиятини чуқур очиб 
бериш мақсадида 2024 йил Ўзбекис
тонда “Ислом — тинчлик ва эзгулик 
дини” мавзусида халқаро конферен-
ция ўтказиш ташаббусини илгари сур-
ди. Зеро, ислом ўз даврида бутун ин-
сониятга янгиянги билимлар берган.

Юртимизда илмфанга муносабат 
тубдан ўзгарди. Айни пайтда Фанлар 
академиясининг 80 йиллигини нишон-
лаш арафасидамиз. Барча институт-
ларда шунга бағишланган конферен-
циялар ўтказилмоқда. Ўзбекистоннинг 
очиқлик сиёсати илмфан ривожига 
ҳам сезиларли таъсир кўрсатмоқда. 
Илгари қўшни давлатлар билан ҳатто 
илмфан соҳасида ҳамкорлик қилиш 
мушкул масала эди. Ҳозир жуда катта 
имконият бор.

Куни кеча Самарқандда буюк ал-
лома Али Қушчининг 620 йиллигига 
бағишланган конференция ўтказилди. 
Мирзо Улуғбекни дунёга танитган шо-
гирди Али Қушчидир. Мирзо Улуғбек 
вафотидан кейин Туркияда — Аё Со-
фияда устозининг ишини давом эттир-
ган. Асарларини бошқа тилларга тар-
жима қилиб, бутун дунёга танитган.

Айни пайтда Хитой, Марказий Осиё 
математиклар форумини ўтказишга 
тайёргарлик кўряпмиз. Қозоғистон, 
Қирғизистон, Тожикистон, Хитойдан 
келадиган математик олимлар, акаде-
миклар институтимизда жамланади. 
Бу ҳам очиқлик сиёсатининг меваси. 
Илгари бундай имконият қайда эди, 
дейсиз. Яратилган шартшароит ана 
шундай катта анжуманларга мезбон-
лик қилишга замин ҳозирлади. Мате-
матика институтининг Президентимиз 
ташаббуси билан барпо этилган ҳозир-
ги биноси ҳавас қилса арзигулик. Бу 
имкониятларнинг барчаси илмфанга 
қаратилган эътибор маҳсулидир.

Бир сўз билан айтганда, Прези-
дентимизнинг БМТ Бош Ассамблеяси 
78сессиясида билдирган таклиф ва 
ташаббуслари Марказий Осиёда таъ-
лим, илмфан ва бошқа соҳаларнинг 
ривожига муносиб ҳисса қўшади.



кексалар ҳафталиги

Давр нафаси 2023 йил 7 октябрь, 206-сон 3

“Кексалик сарҳисоб даври, деб бежиз ай-
тишмас экан. Бу паллада ўз ҳаёт йўлингиз 
билан бирга Ватанингиз, халқингизнинг ҳам 
кечаси ва бугунини таққослайсиз”. Қибрай ту-
манида яшовчи фахрий журналист Ниғматилла 
Қаюмов фикрларини бундай баён қилди:

— Бир пайтлар ёш бўлганмиз, тоғни урса 
талқон қиладиган кучимиз бор эди. Меҳнат 
қилдик, элу юрт манфаати йўлида қўлдан 

Жамиятимизда ана шу қадриятий 
анъана минг йиллар оша яшовчанлиги-
ни сақлаб келмоқда. Нуронийлар дуоси-
ни олиш, суҳбатидан баҳраманд бўлиш, 
ҳаёт йўлидан сабоқ чиқариш халқимиз-
га хос хусусият.

“Қариси бор уйнинг париси бор” ҳик-
мати ҳам шу ҳаётий қарашларимиз ва 
асрий эътиқодимиз маҳсулидир. Кўпни 
кўрган, ҳаётнинг оқу қорасини таниган, 
тажрибали, оқил ва доно кексалар бор 
уйда файзу барака, тўкин дастурхон, 
тотувлик ва хотиржамлик бўлади. Кек-
салари эъзозланган, қадрланган, из-
затҳурмат қилинган жамиятда эса тинч
ликосойишталик, тараққиёт, фаровон 
ҳаёт қарор топади. Бу ҳақда Пайғамба-
римиз Муҳаммад Алайҳиссалом бундай 
марҳамат қилганлар: “Агар ораларин-

Шайх муҳаммад Содиқ 
муҳаммад Юсуф 
“кексаларни эъзозлаш” 
китобида бундай ёзган: 
“Қарияларни икром қилиш 
ҳақидаги маъно жуда ҳам 
кенг кўламдаги маънодир. 
Бунга иззат-икромнинг 
барча турлари киради. 
кексаларни эъзозлаш 
ижтимоий, иқтисодий, 
тиббий, баданий ва 
бошқа соҳаларда намоён 
бўлади”. Яна айтадики: 
“кексаларни ва ўзидан 
катталарни эҳтиром қилиш 
ўз қадр-қийматини билган 
ҳар бир жамиятнинг энг 
аҳамиятли қадриятларидан 
бири ҳисобланади. Бу 
қадриятлар уларга амал 
қилган жамиятларда ўзига 
муносиб олиймақом жой 
олади. мазкур жамиятларда 
ҳар бир инсон кексаларни 
эъзозлаш бўйича ўзининг 
масъулиятини яхши билади 
ва бажаради. ана шунда 
ҳар бир иш ва шахс ўз 
ўрнини топади”.

гизда мункиллаган қариялар, ўтлаб 
юрган жонзотлар ва эмизикли чақа-
лоқлар бўлмаганда эди, бошингизга 
балолар оқиб келарди”.

Шундай экан, юртимизда нуроний-
ларнинг ижтимоий ҳимоясини кучайти-
риш, жамиятдаги ислоҳотларда фаол
лигини ошириш, соғлиғини асраш ва 
умрини узайтириш учун барча шартша-
роит яратилаётгани, бу жиҳатлар дав-
лат сиёсатининг устувор йўналишла-
ридан бирига айлангани замирида ҳам 
катта ҳикмат борлигини англаш мушкул 
эмас. Зеро, бу борада кейинги йиллар-
да ўндан ортиқ қонун ҳужжати қабул 
қилиниб, кексаларнинг ҳаётдан рози 
ва миннатдор бўлиб яшаши учун кенг 
кўламли ишлар амалга оширилмоқда.

Вазирлар Маҳкамасининг “Кекса ав-
лод вакилларининг жамиятдаги ўрни ва 
ижтимоий фаоллигини янада ошириш 
чоратадбирлари тўғрисида”ги қарорига 
асосан, 2019 йилдан буён юртимизда 
ҳар йили октябрь ойининг илк ҳафта-
сида “Кексалар ҳафталиги” ўтказилиши 
анъана тусини олди. Жорий йилда ҳам 
ҳафталик доирасидаги тадбирлар мам-
лакатимизнинг барча ҳудудларида кўта-
ринки руҳда ўтаётганига гувоҳ бўлиб 
турибмиз.

Ҳафталик доирасида кексаларни 
 эъзозлаш, нуронийларимизга юксак ҳур-
матэҳтиром кўрсатиш, соғломлашти-
риш, ёлғиз яшайдиган, ўзгалар кўмагига 
муҳтож фахрийларни ижтимоий ҳимоя-
лаш ва ҳар томонлама қўллабқувват-
лашга қаратилган кўплаб тадбирлар 
ташкил этилмоқда. 

Бугун Ўзбекистонда пенсия ёшидаги 
3 миллиондан кўпроқ фахрий бор. Улар-
ни эъзозлаш ва қўллабқувватлаш баро-
барида ҳаёт тажрибаси, панду ўгитлари 
билан ёш авлодда меҳроқибат туйғула-
рини уйғотиш, йигитқизларни миллий 
қадриятларга ҳурмат ва ватанпарвар-
лик руҳида тарбиялаш, фойдали илм 
ҳамда ҳунар эгаллашга чорлаш ишлари 
ҳам самарали йўлга қўйилган.

Бу каби хайрли ва эзгу амаллар на-
тижасида биргина ўтган йилнинг ўзида 
профилактик ҳисобда турган 155 мингга 
яқин ёш соғлом турмуш тарзига қайта-
рилди. Шунингдек, 22 мингдан ортиқ 
оила ажрашиб кетишининг олди оли-
ниб, 3 мингдан ортиқ нотинч оилани 
яраштиришга эришилди.

Президентимизнинг 2023 йил  
11 мартдаги “Кекса авлод вакиллари-
ни ҳар томонлама қўллабқувватлаш 

ҳамда уларнинг ижтимоий фаоллигини 
оширишга доир қўшимча чоратадбир-
лар тўғрисида”ги қарори бу борадаги 
ишларда муҳим дастуруламал бўл-
моқда. Ушбу қарор асосида кексаларни 
ижтимоий ҳимоялаш, қўллабқувват-
лаш, соғломлаштиришга оид ишлар из-
чил давом эттириляпти. 

Қарорда кекса авлод вакиллари-
нинг ижтимоий фаоллигини ошириш 
масаласига ҳам алоҳида эътибор қа-

“Яхшиликнинг умри боқий, уни сўз билан таъ-
рифлаб, қарич билан ўлчаб бўлмайди: чексизче-
гарасиз. Айниқса, кутилмаган вақтда қилинган 
яхшилик, эзгу амал инсонни юксалтиради, ёддан 
чиқмайди”. Бу — жиззахлик нуроний Зикрилло 
Шукруллаевнинг хулосаси.

Жорий йил рамазон ойида барча ҳудудлар-
дан юртдошларимиз — нуронийлар, эҳтиёж
мандлар, ногиронлиги бўлган фуқаролар 
давлатимиз кўмаги билан умра сафарига юбо-
рилди. Бу сафар туфайли кўплаб инсонларнинг 
ушалмасдек кўринган орзулари, эзгу ниятлари 
амалга ошгани рост. Неча йиллар давомида 
умра зиёратини ният қилган, бироқ имкон топа 
олмаган эҳтиёжманд юртдошларимиз давлат 
кўмаги билан ниятига етди. Уларнинг сафида 
жиззахлик 71 ёшли Зикрилло Шукруллаев ҳам 
бор.

Зикрилло ота кўп йиллар халқ таълими соҳа-
сида меҳнат қилиб, ёш авлодга билим берган, 
элу юртга хизмати сингган. Умр йўлдоши Мусли-
махон ая билан саккиз фарзандни ҳалол меҳна-
ти ортидан катта қилиб, элга қўшди.

— Меҳнат фаолиятимни Ғаллаорол туманида 
бошлаганман, — дейди суҳбатдошимиз. — Даст-
лаб рус тили фанидан қишлоқ болаларига сабоқ 
бердим, кейин Жиззах давлат педагогика инсти-
тутида таҳсил олиб, инглиз тилидан ўқитувчилик 
қилдим. Касбимиз ортидан юртда обрў қозондик, 
ўғилқизларимизни оёққа қўйдик. Бироқ тўсат-
дан келган хасталик касбимни давом эттиришга 
қўймади. Ўқитувчилик — масъулиятли касб. Гап 
мамлакат ва миллат келажаги бўлмиш ўқувчилар 
устида борар экан, уларга шунчаки таълим бе-
риш, ўз устимда ишламай мактабга шунчаки бо-
рибкелиб дарс ўтиш табиатимга ёт бўлгани учун 
ишдан кетдим. Хасталик енгиб қўйди, наинки, 
педагоглик қилдим, бошқа бир иш ёки фаолият 
билан шуғулланишга ҳам йўл бермади. II гуруҳ 
ногирониман.

Зикрилло отанинг фарзандлари эслиҳуш-
ли чиқди, бари элюрт хизматида. Бир ўғли — 
 Ҳасанхон хизмат вақтида ҳалок бўлди. Отанинг 
руҳи синиққан бўлсада, ҳеч кимга сездирмади. 
Ташвишларни, қийинчиликларни мардона енгиб 
ўтишда фарзандларига, маҳалла аҳлига ибрат 
бўлди.

Бугун Шароф Рашидов туманидаги нуроний-
лар сафида Зикрилло отанинг ҳам алоҳида ўрни 
бор. Айниқса, Учтепа маҳалласидаги тўйҳашам, 
турли маросимларга бошқош. Ёшлар отанинг 
дуосини олай, дейди. 

Элулус ичида юрган Зикрилло ота бир неча 
йилдан буён ҳаж ва умра амалларини бажа-
ришни ният қилиб юрарди. Катта рўзғоридан 
орттириб, бу ниятини рўёбга чиқаришнинг им-
кони бўлмасада, улуғ сафарларга бориб кел-
ган маҳалладошларини кўрганида, “Мени ҳам 
шундай кунларга етказсин”, деган холис дуо, 
чин ҳавас кўнглида бўлди. Дуо ва ихлосда гап 
кўп эканда. Қарангки, давлатимиз раҳбарининг 
ташаббуси билан 71 ёшида умра сафарини адо 
этиш саодатига эришди.

— Ўша пайтдаги ҳолатимни ўзим биламан, 
тилга чиқариб тасвирлаб бера олмайман, — дея 
ҳикоясини давом эттиради Зикрилло ота. — Ҳеч 
кутилмаганда муборак сафарга отланишим за-
рурлиги ҳақидаги муждадан ўзимни қўйишга жой 
тополмай қолдим. Эсимда, 3 март эди. Туман 

“Кексалик ҳақида ўйлайверсам, белим-
дан мадор, кўзимдан нур кетади. Асли-
да одамни қарилик ҳақидаги ўй қаритади, 
қувватини олиб қўяди. Шунинг учун ҳали 
 аммангникига, ҳали Рисолат энангникига 
йўл тортаман. Саксондан ошсам ҳам то-
морқа оралайман. Эрмак-да, ўйимни ола-
ди...”, дерди бувим раҳматли. У пайтлар бола 
шуурим билан бу гапнинг мағзини чақмаган-
ман. Бугун кекса отахону онахонлар билан 
суҳбатлашиб, уларнинг ҳамиша эъзозу эъти-
борда юришини кузатиб, бувимларнинг авло-
дига осон бўлмаганини тушунаман.

Улар ўз кунини ўзи кўриб, яшаб ўтди. Фақат 
меҳнат қилди. Қўшни қишлоққа меҳмонга 
бориш улар учун бир сафар бўларди. Умра 
ёки ҳаж зиёрати ҳақида гапирганларини ҳеч 
эслолмайман. Бу дунёда шундай муқаддас 
жойлар борлигини биларди холос, зиёратга 
бориб келган бир ҳамқишлоғимизнинг ҳикоя-
ларини бизга ҳам қайтақайта сўзлаб зерикмас 
эди. Давлат томонидан зиёратга олиб борил-
ди, ҳолидан хабар олинди, мактаб ёки универ-
ситетда кексалар ва ёшлар учрашуви ташкил 
этилди, улар учун байрам дастурхони ёзилди, 
деган гапларни билмади.

Бугунчи?! Президентимизнинг ҳудудлар-
га ташрифи нуронийларсиз ўтмайди. Албатта, 
улар билан суҳбатлашиб, таклиф ва муаммолар 
сўралади. Кекса авлод вакилларига эҳтиром 
кўрсатилади. Тадбиру маросимларнинг бошида 
улар — дуогўй, маслаҳатгўй.

 ҳокимлигидан телефон бўлди. “Сизга хушхаба-
римиз бор, умра сафарига боряпсиз”, дейишди. 
Гап нимадалигини тушунмай бир оз туриб қол-
дим, чунки умрага боришга ариза бермаганман. 

— Ариза бермасангиз ҳам борасиз, — деди 
телефондаги суҳбатдошим. Мен эса маблағим 
йўқлигини қатъий таъкидладим.

— Ҳеч қандай маблағ керак эмас. Бу — Пре-
зидентимизнинг сизга совғаси. Давлатимиз томо-
нидан муқаддас сафарга юбориляпсиз...

Жиддага қўндик, давлатимиз рамзи — бай-
роғимиз тасвири туширилган автобуслар бизни 
кутиб турар эди. Ишчи гуруҳ шакллантирилибди. 
Бу манзара одамга куч берар экан, беихтиёр ғу-
рурланиб кетаркансиз. Ҳар қадамда шукроналик 
ҳисси билан ибодатларни адо этдик. Шу воқеа-
дан сўнг ҳазрат Алишер Навоийнинг бир байти 
ботбот тилимда айланади:

“Мурувват барча бермакдур, емак йўқ,
Футувват барча қилмакдур, демак йўқ”.
Инсон қувонса, миннатдор бўлса, руҳи тиниқа-

ди, кўнгли ўсади. Зикрилло отанинг ҳам қувонч-
дан кўзлари ёшланади. Бу ишга бош қўшганларни 
дуо қилади. Юртимизда инсон қадри юксалаётга-
нидан қувонади. Рамазон ойида давлатнинг энг 
мақбул ҳадяси бўлганини таъкидлайди.

— Давлатимиз шароит яратмаса, мен каби 
нечанеча одамлар қалбида умра ёки ҳаж зиё
рати каби эзгу амални бажариш армон бўлиб 
қолаверарди. Ўша ерда давлатимизга бўлган 
ҳурматни кўрдик. Ўзбекистонимизнинг обрўси 
ҳақида тасаввур ҳосил қилдик. Инглиз тилини 
билганим ҳам жуда қўл келдида. Чет эллик зиё
ратчилар билан суҳбатлашдик. Меҳмонхонада 
хорижлик ларнинг юртимиз ҳақидаги фикрларини 
эшитдим. Суданлик икки киши билан суҳбатла-
шарканмиз, улар бизга ҳавас қилишини, ўзбек 
заминидан буюк муҳаддислар, уламолар чиққа-
нини, бугун бизнинг юртда амалга оширилаётган 
савоб ишлар ҳақида кўп ўқиганини айтди. Бундан 
жуда фахрландим. 

Бугун Зикрилло Шукруллаев каби кўплаб 
эҳтиёжманд юртдошларимиз кўнгли давлатимиз 
кўмагидан файзиёб, ҳаёти фаровонликка юз ту-
таётир. Эътибордан руҳланган нуроний отахону 
онахонлар элга камарбаста, ўз тажрибасию ўгит-
лари билан маҳалла ёшларига ибрат бўлаётир.

Сурхондарёлик 91 ёшли Гулнора момо ўтган 
умрига бир қур назар солар экан, етказган кун-
ларига шукрона келтиради. 

— Эсимни тоғу тошлар орасида танидим. Отам 
урушдан қайтмагач, биз бир этак бола момомнинг 
эшигида улғайдик, — дея ҳикоя қилади Гулнора 
момо Зайниева. — Бўй етиб, Сангардакка келин 

бўлдим. Тўйнинг эртасигаёқ далага ҳайдашди, 
пахта терасизлар, деди. “Йўқ, мен янги келинман, 
бирикки кун бу уйга кўникай, қайнотақайнона 
хизматини қилай”, деб бўлмасди. Оғир замонлар 
эди. Индамай тугунимизни кўтариб далага отлан-
дик. Бир капа тиклаб, ўша ерда кун кўрдик. Эрта 
баҳорда тупроқнинг нами қочмай далага кетамиз, 
то ер музлагунча ўша ерда ишлаймиз. Чопиқ қи-
ламиз, гўза чилпиймиз, қурт терамиз, пахта тера-
миз... Пахтанинг иши кўп. Теримчи эдим, тоза те-
рардим. Кимўзарда терган пахтам тарози тошини 
босиб қўярди. Бироқ умримизни пахта соб қилди. 
Кучимизни олди.

Тўққиз фарзанд кўрдик. Ҳеч бири бизни уял-
тирмади, эсиҳуши жойида бўлди. Ўқиди, ҳунар 
ўрганди. Бекор юрмади. Бугун фарзандлар, 
невараю эваралар ардоғида кексалик гашти-
ни сур япман. Байрам бўладими, бошқа кунми, 
маҳалладан, ҳокимликдан йўқлаб келувчилар 
кўп. Ҳол сўрайди, дуо олади.

Мени қувонтиргани, неваралар, эваралар 
ҳам тиришқоқ. Қўлига китобдафтарини кўтариб 
ҳали у дарсга чопади, ҳали бунисига. Бу орада 
уй ишларига ҳам улгуради. Биз пахтапахта дея
верибмизу, болаларга қарамабмиз. Уларнинг 
соғлиғига, ўқишига жиддий эътибор бермабмиз. 
У замонлар шундай эдида... Бугунги давр бош
қача. Кўрсатган кунларига шукр.

2019 йил муборак ҳаж сафарини адо қилдим. 
Давлатмандлигимдан қувонаман. Элу юртни, 
маҳаллакўйни, авлодларимизни бирмабир дуо 
қилиб ўтираман.

 келганча қалам тебратдик. Журналистлик 
касби ортидан фарзандларимни улғайтирдим, 
ўқитдим. Бугун уларнинг барчаси жамиятда ўз 
йўлини топган. 

Касбим тақозоси туфайлими, билмадим, 
ёшлигимиздаги нуронийлар билан ўзимни кўп 
солиштираман. Бугун нуронийларни кекса деб 
бўлмайди, улар фақат оила ва маҳаллада эмас, 
барча жабҳада фаол. Мана, биргина мисол, 83 
ёшимда ҳам тетикман, бардамман, газета учун 
интервью беряпман.  

Кўплаб нашрларда фаолият юритганман. Са-
наб берсам, шу рўйхатнинг ўзи саҳифа бўлади. 
Шунингдек, муайян муддат Россиянинг нуфузли 
нашрларида ҳам ишладим. Асосий фаолиятим 
зиё тарқатиш, зиёлилар орасида юриш билан 
боғлиқлиги учун фарзандларим ҳам шу муҳитда 
улғайди.

Невараларим отаоналари изидан борди, 
илмни маҳкам тутди. Уларнинг эришаётган на-
тижалари ғайратимни ошириб, йигитлик чоғла-
римга қайтаргандек бўлади. Буларда бор имко-
ниятлар бизнинг ҳам ёшлигимизда бўлганида 
эди, дейман...

Бу ёқда фарзандлар эътибори, бошқа ёқда 
давлатимиз томонидан биз — нуронийларга 
кўрсатилаётган эҳтиромдан қувонамиз, яша-
рамиз. Инсоннинг қадр топиши, эъзозланиши 
мана шуда. 

Мана, ҳозир Тошкент шаҳридаги “Ну-
роний” дам олиш масканидаман. Яратил-
ган яхши шароитлар сабаб такрортакрор 

 келгиси келаверади кишининг. Хушмуомала-
лик, тозалик… ҳаммаҳаммаси жойида. Бу 
ерга кўплаб нуронийлар давлатимиз томо-
нидан бериладиган йўлланма орқали кела-
ди. Кексаларга берилаётган бундай эътибор 
бизни хурсанд қилади. “Нуроний”га келган 
кекса борки, уйига яшнаб, ёшариб қайтади. 
Чунки руҳий қувватда гап кўп.

Ҳукуматимизнинг ғамхўрлигини кўриб, фар-
зандларимиз ардоғида эканимизни ҳис қилиб, 
“Бизга чиройли кексалик насиб этди”, дея қу-
вонаман. Ҳар ким ҳам кексалик гаштини суриб 
юрсин, деб бежиз айтишмас эканда аввалги-
лар. 

Невараларимга ёшлик даврларимизни тез
тез ҳикоя қилиб бераман. Улар бу ҳикояларни 
эшитиб, ҳайратланади. Ишонишни ҳам, ишон-
масликни ҳам билмайди. Чунки у ҳаётни яшама-
ган одамга бу гаплар эртакдай туюлиши бор гап. 
“Бобо, қандай яшагансизлар у даврларда?” деб 
сўрайверади.

Фарзандларимга кўп таъкидлайман — бундай 
имкониятларнинг қадрига етиш керак, “мақса-
дим қатъий, ўқийман, изланаман”, деган одамга 
ҳамма шароит етарли. Фойдаланилмаган имко-
ниятнинг ҳам жавоби бор, увол қилмаслик керак, 
фойдаланинглар дейман.

“Янги Ўзбекистон” мухбирлари 
Башорат ЮНУСОВА, 

Жонибек АЛИЖОНОВ тайёрлади.

Футувват – барча ¿илмакдур, 
демак йº¿

Шу кунларни кºрсатганига шукр!

Бугунги имкониятлар бизнинг ёшлигимизда 
³ам бºлганида эди...

бўлган нуронийлар эса ҳудудлардаги 
барча таълим муассасаларига жалб 
этиляпти.

Шунингдек, оилалардаги аҳиллик, 
тинчлик ва осойишталикни таъминлаш 
мақсадида “Нуроний ҳар бир оилага 
 масъул” лойиҳаси амалга оширил-
моқда. Унинг асосида муаммоли оила-
ларнинг ҳар бирига “Кексалар маслаҳа-
ти” гуруҳларининг бир нафардан аъзоси 
бириктирилиши белгиланган. Бу ишлар-
да жонкуярлик кўрсатган нуронийлар 
“Нуроний” жамғармаси маблағлари ҳи-
собидан мунтазам равишда рағбатлан-
тириб борилади.

Имконияти чекланган фуқаролар ва 
яккаёлғиз нуронийларга кўрсатилаёт-
ган тиббийижтимоий ёрдам даражаси 
ва сифати кескин яхшиланди, муҳтож 
кексалар, ногиронларни сифатли ёр-
дамчи ва техник реабилитация восита-
лари билан таъминлаш даражаси ошди, 
соғломлаштириш ва даволаш муассаса-
лари моддийтехник базаси мустаҳкам-
ланди. Ўзгалар парваришига муҳтож 
ёлғиз кексаларни ҳар йили бир маро-
таба “Нуроний” жамғармаси маблағла-
ри ҳисобидан санаторийларда бепул 
соғломлаштириш йўлга қўйилди. Кекса-
ларга давлат театрлари ва музейларига 
бепул чипта бериляпти, улар жисмоний 
тарбия ва спорт йўналишидаги муасса-
саларда спорт билан шуғулланиши учун 
шароит яратилмоқда. Нуронийлар, ху-
сусан, уруш ва меҳнат фахрийлари та-
рихий шаҳарлар ва муқаддас қадамжо-
ларга тезтез саёҳат ва зиёратга бориб 
турибди.

Француз адиби, файласуф Ф.Воль-
тернинг ҳикматича, қарилик ранж, 
аммо нолимаган одамга у фуқаро-
дир. Бугун мамлакатимиз нуронийлари 
сиймосида ана шу қутлуғ ҳодиса синоа
тини учратасиз. Чунки кекса авлод ва-
киллари бугунги ислоҳотлар қувватидан 
баҳраманд бўляпти. Ўзлари, фарзанд-
лари ва неваралари ҳаётида бўлаётган 
ўзгаришлар, янгиланишлар шукуҳидан 
миннатдор. Шу тариқа юртдошларимиз 
ҳаётида шукроналик ҳисси мустаҳкам-
ланиб бормоқда.

Баҳор ХИДИРОВА,
“Янги Ўзбекистон” мухбири

£АРИЛИК РАНЖ, АммО НОЛИмАгАН 
ОДАмгА У ФУ£АРОДИР

ратилган. Унинг асосида “Бир нуроний 
ўн ёшга масъул” тамойилига мувофиқ, 
маҳаллалардаги ёшлар етакчилари 
“Кексалар маслаҳати” гуруҳлари билан 
биргаликда шакллантирилган рўйхат-
лар асосида уюшмаган ва муаммоли 
ўн нафар ёш ҳар бир маҳалладаги 
фаол нуронийларга бириктирилмоқда. 
Бундан ташқари, бой ҳаётий тажриба-
га эга зиёли, ҳунарманд, тадбиркор, 
фермер ва бошқа соҳа вакиллари 

7 октябрь – халқаро пахта куНи

Ана шундан буён ҳар йили бу сана 
Халқаро пахта куни сифатида кенг ни-
шонлаб келинади. Шу куни ўтказилади-
ган тадбирлар пахтачиликда селекция 
ва агротехнологияларни ҳамда соҳа-
нинг қайта ишлаш саноатини такомил-
лаштиришга инновацион технология-
ларни кенг жорий қилиш, илмийамалий 
тадқиқотлар ва ишланмаларни қўл-
лабқувватлаш, халқаро ҳамкорликни 
янада ривожлантириш каби кўплаб ама-
лий чораларни белгилашга қаратилади.

Пахтачилик дунё иқтисодиётининг 
муҳим соҳаларидан бири. Мутахассис-
ларнинг билдиришича, жаҳон пахта 
бозори ҳажми 2027 йилга бориб, 46,5 
миллиард долларга етиши кутилмоқда. 

Дунё бўйича йилига ўртача 2627 мил-
лион тонна пахта етиштирилади ва бу 
ҳосилнинг 70 фоизга яқини Хитой, Ҳин-
дистон, АҚШ, Покистон ҳиссасига тўғри 
келади. Хусусан, Хитойда дунё пахта-
сининг 25 фоизидан кўпроғи етиштири-
лади ва тўла қайта ишланади.

Кейинги йилларда Ўзбекистон ғўза 
экин майдони бўйича (11,1 миллион 
гектар) дунё да олтинчи ўринни, пах-
та толаси етиштириш бўйича (0,80,9 
миллион тонна) бешинчиеттинчи 
ўринни эгаллаб келмоқда.

Пахта хомашёси, ғўза барги, поя-
си, чаноғи ва чигитидан 100 дан ор-
тиқ маҳсулот тайёрланади, яъни ушбу 
экиндан чиқитсиз тўлиқ фойдаланила-
ди. Жумладан, пахта инсонни кийин-
тиради, озиқовқат маҳсулотлари ва 
саноат учун қимматли хом ашёлар оли-
нади, чорва озуқаси тайёрланади, аҳо-
ли иш жойлари, валюта тушумини таъ-
минлайди. Саноатнинг тўқимачилик, 
озиқовқат, кимё, автомобилсозлик, 
самолё тсозлик, мойбўёқ, қоғоз ишлаб 
чиқариш, тиббиёт, қурилиш, мебелсоз-
лик каби бошқа соҳалари ривожи ҳам 
пахтачилик билан бевосита боғлиқ.

Ўзбекистон ҳудудида аҳоли қадим 
замонлардан бери пахтачилик билан 
шуғуллангани кўҳна манбаларда қайд 
этилган.

Республикамиз ҳудудида пахтачи-
ликнинг кенг миқёсда саноат асосида 

ривож ланиши XIX асрнинг 6070йил-
ларидан бошланган. Аввалги тузум-
лар даврида бу халқимизни қуллик 
сиртмоғига тортган соҳага айлангани 
ҳам айни ҳақиқат. Олисга бормайлик, 
бундан етти йил олдин ҳам куз келиши 
билан етти ёшдан етмиш ёшгача юрт-
дошларимизнинг куни пахта даласида 
ўтарди. Чунки пахта териш мавсуми 
ҳақиқий фронтга айланарди. Лекин 
амалда “оқ олтин”ни яратган олтин 
қўлларнинг косаси оқармади, халқи-
мизнинг турмуш тарзи собиқ иттифоқ 

республикалари орасида энг паст да-
ражада қолиб келаверди.

Президентимиз жорий йил 19 сен-
тябрь куни БМТ Бош Ассамблеяси-
нинг 78сессия сидаги нутқида алоҳида 
қайд этганидек, “Бир аср мобайнида 
Ўзбекистонда мил лионлаб инсонлар 
пахта теримига мажбурий равишда 
жалб этиб келинди. Ҳар йили сентябрь 
ойидан декабргача аҳолининг асосий 
қисми — ўқитувчи ва шифокорлар, 
тадбиркорлар, ишчи ва хизматчилар, 
энг ачинарлиси, мактаб ўқувчилари ва 
талабалар пахта теримига сафарбар 
қилинар эди. Бунинг натижасида ўзбек 
пахтасига бойкотлар эълон қилинган, 
мамлакат эса йиллар давомида “қора 
рўйхат”ларга киритилган эди”.

Мазкур “қора рўйхат”дан чиқиш мақ-
садида 20192021 йилларда миллий 
қонунчилик халқаро стандартларга 

мувофиқлаштирилиб, 32 та норма-
тивҳуқуқий ҳужжат қабул қилинди. 
Халқаро меҳнат ташкилоти ва Халқаро 
миграция ташкилотининг қатор кон-
венция ҳамда баённомалари ратифи-
кация қилинди. Болалар меҳнати ва 
мажбурий меҳнатдан фойдаланганлик 
учун жиноий жавобгарлик кучайти-
рилди. 2022 йил 10 март куни “Cotton 
Campaign” халқаро коалицияси ўзбек 
пахтасига нисбатан бойкот бекор бўл-
ганини расман эълон қилди.

Ҳақиқатан, қатъий сиёсий ирода ту-
файли бугунга келиб буларнинг барча-
си ўтмишга айланди. Халқимиз пахта 
қуллигидан буткул озод бўлди.

Кластер тизими Ўзбекистон пахта-
чилиги соҳасида туб бурилиш ясади. 
Ушбу инновацион усул қишлоқ хўжа-
лигининг деярли барча соҳаларида 
муваффақиятли татбиқ қилинди. Пах-
тачилик йўналишида кластерлар сони 
йил сайин кўпайиб борди. 2018 йилда 
улар сони 15 та бўлган бўлса, 2019 
йилда 77 тага, 2020 йилда 97 тага, 2021 
йилда 122 тага етказилиб, соҳа тўлиқ 
пахтатўқимачилик кластери тизимига 

ўтди. Бугунги кунга келиб, республика 
бўйича 134 та пахтатўқимачилик клас
тери 1 миллион 34 минг гектар ерда 
фаолият юритмоқда. Ҳозирги вақтда 
уларда 600 мингга яқин аҳоли доимий 
даромад олиб, меҳнат қилмоқда.

Тадқиқотлар натижаларига кўра, ўр-
тача 1,5 долларлик 1 килограмм пахта 
толасидан калава ип йигирилса, унинг 
баҳоси 3,5 долларга, мато тўқилса, 5,5 
долларга, ундан либослар тикилганда 
эса ўртача 1525 долларгача қўшимча 
қийматга эга бўлади. Агар эркаклар 
кўйлаги тикиладиган бўлса, бу кўрсат-
кич 50 долларгача етади.

Ўтган асрнинг 90йиллари бошида 
пахта толасини қайта ишлаш 7 фоиз-
ни ташкил этган бўлса, айни пайтга 
келиб, 100 фоизга етказилди, калава 
ип ишлаб чиқариш 2,2 баробар, тайёр 
маҳсулот эса 5 баробар ортди. Жорий 
йилда соҳа экспортини 1,5 баробар 
кўпайтириб, 2022 йилдаги 3,2 мил
лиард доллардан 5 миллиард долларга 
етказиш бўйича катта марра олинган.

Яна бир жиҳати, одамлар онгу та-
факкури ўзгариб, уларнинг ўз ерига 
эгалик, масъ улият ва дахлдорлик туй-
ғуси, меҳнатидан манфаатдорлик ҳисси 
ортиб бормоқда. Бунда ислоҳотларни 
чуқурлаштиришга қаратилган ҳуқуқий 
асослар яратилаётганининг аҳамияти 
катта. Президентимизнинг 2020 йил  
6 мартдаги “Пахтачилик соҳасида бозор 
тамойилларини кенг жорий этиш чора 
тадбирлари тўғрисида”ги қарори билан 
ана шу йил ҳосилидан бошлаб пахта 
хом ашёсини етиштиришда давлат бу-
юртмасини бекор қилиш ҳамда унинг 
харид нархини белгилаш амалиётидан 
воз кечилди.

Экин майдонлари, асосан, пах-
татўқимачилик кластерларига ажра-
тилган ҳудудларда фаолият фермер 
хўжаликлари билан тузилган фью-
черс шартномалар асосида амал-
га оширилиши, бундай  кластерлар 
ташкил этилмаган ҳудудларда пах-
та тозалаш корхоналари негизида 
фермер хўжалик ларининг ихтиёрий 

кооперация лари ташкил этилиши бел-
гиланди. Пахта етиштирувчилар (фер-
мер хўжаликлари, пахтатўқимачилик 
кластерлари, кооперациялар)га район
лаштирилган ғўза навларини эркин 
жойлаштириш ҳуқуқи берилди.

Пахтачилик йўналишида давлат 
аралашуви қисқариши, нархлар бозор 
тамо йиллари асосида эркинлашиши 
натижасида 2019 йилда 2 миллион 830 
минг тонна (ҳосилдорлик 27,4 цент-
нер), 2020 йилда 3 миллион 64 минг 
тонна (ҳосилдорлик 29,6 центнер), 
2021 йилда 3 миллион 342 минг тон-
на (ҳосилдорлик 32,4 центнер), 2022 
йилда 3 миллион 494 минг тонна (ҳо-
силдорлик қарийб 34 центнер) пахта 
хомашёси тайёрланди.

Деҳқон учун осон йилнинг ўзи бўл-
майди, деган теран маъноли гап бор. 
Баҳорнинг серёғин, ёзнинг жазирама 
келиши, сув танқислиги ва бошқа эҳти-
молий табиий офатларни енгиб ўтиш 
учун миришкорлар омилкор бўлиши 
ва ер “тили”ни яхши тушуниши баро-
барида илмфан ютуқлари ҳамда ин-
новацион технологиялардан самарали 
фойдаланиши даркор.

Президентимизнинг 2022 йил 6 
июлдаги “20222026 йилларда Ўз-
бекистон Рес публикасининг иннова
цион ривожланиш стратегиясини тас-
диқлаш тўғрисида”ги фармони ҳамда 
унинг асосида қабул қилинган “Пах-
та ҳосилдорлигини ошириш, пахта 
етиштиришда илм ва инновацияларни 
жорий қилишнинг қўшимча ташкилий 
 чоратадбирлари тўғрисида”ги қарорда 
пахта ҳосилдорлигини ошириш бўйи ча 
янги тизимни жорий қилиш, илм ва ин-
новацияларга асосланган уруғчилик, 
нав танлаш, ерга ишлов бериш, ўғит-
лаш, суғориш ишларини йўлга қўйиш 
орқали пахтатўқимачилик соҳасида 
экспорт ҳажми ва даромадни кўтариш 
вазифалари белгилаб берилди.

Шунингдек, Ўзбекистон Президенти 
ҳузурида Пахтачилик кенгаши ташкил 
этилди. Кенгашнинг асосий эътибори 
пахта етиштиришда илм ва иннова-

цияларни  татбиқ этишга қаратилади. 
Жумладан, ҳар йили ҳосилдор ва эр-
тапишар навларни ҳудудлар кесимида 
кўпайтириш ва экишни ҳар бир кластер 
бўйича тавсия беради. Иқлим ва ҳаро-
рат ўзгаришларига мос бўлган ўғитлаш 
схемасини ишлаб чиқади, гербицид ва 
пестицидлар қўллашни тартибга ола-
ди. Бундан ташқари, кейинги йилларда 
ҳашаротлар энг катта муаммо бўлиши-
ни инобатга олиб, уларга қарши кура-
шиш бў йича ҳар бир ҳудудга мос агро-
технологиялар ишлаб чиқади.

Халқаро пахта кунига бағишлаб ўт-
ган йили ташкил қилинган анжуман 
материаллари амалиётга кенг татбиқ 
этилаётгани таҳсинга сазовор. Бунга 
мисол сифатида Фанлар академияси 

Микробиология институти олимлари 
томонидан яратилган пробиотик маҳ-
сулотларнинг пахта парваришидаги 
ўрни, айниқса, қурғоқчилик шароитида 
пахтанинг ривожланиш самарадорли-
гини оширишдаги аҳамияти, Тупроқ-
шунослик илмийтадқиқот институти-
нинг пахта майдонларидаги тупроқ 
тузилишини ўрганган ҳолда ғўза нав
ларини жойлаштиришдаги тавсияла-
ри, Пахтачилик селекцияси, уруғчили-
ги ва етиштириш агротехнологиялари 
институти томонидан ишлаб чиқилган 
агротехнологияларни келтириш мум-
кин.

Жорий йилда ҳам сана муносаба-
ти билан тадбирлар ташкил қилиниб, 
унинг доирасида “Пахтачиликнинг ин-
новацион ривож ланиши: назарий ва 
амалий тамойиллар” мавзусидаги ил-
мийамалий конференция ўтказилди. 
Унда илгари сурилган ишланмалар 
соҳадаги муаммолар ва уларнинг ечи-
мига илмий тадқиқотлар натижалари-
ни қўллаш, истиқболда кўзланган кўр-
саткичларга эришиш учун инновацион 
усул ва услублардан кенг фойдала-
нишда муҳим аҳамият касб этади.

Бундай анжуманлар, шубҳасиз, 
олимларнинг ишлаб чиқарувчилар, 
кластерлар, қишлоқ хўжалиги корхона-
лари вакиллари билан ўзаро тажриба 
ва фикр алмашиш асосида пахтачи-
ликни ривожлантиришда чуқур наза-
рий ва амалий тадқиқотлар олиб бо-
риш йўналишларини белгилайди.

ИННОВАЦИОН ИШЛАНмАЛАР ВА 
ИЛ¢ОР АгРОТехНОЛОгИяЛАР

³осилдорликни оширишнинг асосий омили

Аҳтам ДАЛИЕВ,
Олий таълим, фан ва 
инновациялар вазирлиги 
масъул ходими, 
иқтисодиёт фанлари 
номзоди, доцент

Кредит маблағлари банк томонидан 
фермер хўжаликларининг (жумладан, 
“Купайсинов Жасур Абдираззокович” 
фермер хўжалигининг) аризасига асо-
сан, улар билан ўрнатилган тартибда 
расмийлаштирилган кредит шартнома-
ларига мувофиқ ажратилган.

Мақолада “энг ажабланарли томони, 
шу жойнинг ўзида ҳар бир фермерга ҳеч 
бир сўз ёзилмаган 2 донадан оқ қоғозга 
имзо қўйдириб, муҳр бостириб олинади” 
деб айтиб ўтилган.

Банк томонидан кредит ҳужжатлари 
расмийлаштирилганида кредит аризаси, 
кредит шартномаси, суғурта шартнома-
лари ва уруғлик картошкасини етказиб 
берувчи корхоналар билан тузиладиган 
шартномалар, бошқа иш ҳужжатлари 
фермер хўжалиги раҳбарининг имзоси 
ва хўжалик муҳри қўйилиб тасдиқланган.

Ўз навбатида, амалдаги қонунчилик 
ҳамда “Ўзмиллийбанк” кредит сиёсати-

га асосан, кредит маблағлари фермер 
хўжаликлари билан тузилган кредит 
шартномалари шартлари ҳамда улар 
томонидан тақдим этилган тўлов топ-
шириқномалари асосида уруғлик кар-
тошка етказиб берувчи (“Имкон агро” 
МЧЖ) корхона ҳисоб рақамига ўтказиб 
берилган.

Фермер хўжаликлари томонидан кре-
дит олиш учун тақдим этилган (ариза, 
кредит шартномаси, олдисотди шарт-
номаси ва тўлов топшириқномалари) 
ҳужжатларга фермер хўжалиги раҳбари 
томонидан имзо қўйилиб, фермер хўжа-
ликлари муҳри билан тасдиқланган.

Фермер хўжаликлари томонидан кре-
дит шартномалари шартларига асосан, 
кредит маблағларини тўлов графикла-
рига риоя қилган ҳолда ўз вақтида тўлаб 
бориш мажбуриятлари олинган.

Фермер хўжаликлари ва банк томони-
дан расмийлаштирилган барча иш ҳуж-

жатлари суд органлари томонидан ўр-
ганиб чиқилиб, қонуний қарорлар қабул 
қилинган.

Кредит шартнома шартларидаги маж-
буриятлар фермер хўжаликлари томони-
дан бажарилмаганлиги хамда муддати 
ўтган қарздорликлар вужудга келганлиги 
сабабли, банк томонидан фермер хўжа-
ликларига бир неча маротаба огоҳланти-
риш хатлари юборилган. 

Бироқ фермер хўжаликлари томо-
нидан кредит тўловлари сўндирилма-
ганлиги натижасида банк томонидан 
2019 йил январь ойида қарздорлик
ларни суд орқали ундириш чоралари 
кўрилган.

Ўз навбатида, Шаҳрисабз туман-
лараро иқтисодий судининг 2019 йил 
апрелдаги ҳал қилув қарорига асосан, 
қарздорликларни фермер хўжаликлари 
ҳисобидан ундириш юзасидан қарор қа-
бул қилиниб, Мажбурий ижро бюросига 
тақдим этилган.

Шу билан бирга, банк томонидан 
фермер хўжаликларига маҳсулот ет-
казиб берувчи томонидан шартнома 
шартлари бажарилмаганлиги ҳамда 
етказилган зарарни қоплаб берилиши 
юзасидан тегишли ваколатли давлат 
органларига мурожаат қилиш лари 
мумкинлиги тўғрисида тушунтириш
лар берилган.

Қўшимча равишда шуни маълум қи-
ламизки, “Ўзмиллийбанк” АЖ ва фермер 

хўжаликлари ўртасида тузилган кредит 
шартномаси бўйича юзага келган ёки 
юзага келиши мумкин бўлган барча ма-
сала ва низолар икки юридик шахс ўрта-
сидаги шартномавийҳуқуқий муносабат-
лар тоифасига киради.

Шу сабабли, шартнома тарафлар-
нинг ўз зиммаларига олган мажбурият-
лари шартномада белгиланган тартиб 
ва шартларда, шунингдек, шартнома 
шартларининг бузилганлиги бўйича 
келиб чиқадиган низо ва келишмов-
чиликлар қонунчиликда белгиланган 
тартибда судга ёки ҳуқуқни муҳофаза 
қилувчи органларга мурожаат қилиш 
орқали ҳал этилади.

Мақола якунида мухбир Акбар Раҳ-
монов “Кредит шартномаси 2018 йил 7 
майда тузилган. Энди мантиқан ўйлаб 
қарайдиган бўлсак, бу вақтда картошка 
экиб бўлмаслиги, айниқса, жануб вилоя-
тида барчага кундек равшан” деб ёзган.

Ҳаммамизга маълумки, республика-
мизнинг жанубий ҳудудларида шу жум-
ладан, Шаҳрисабз туманида картошка-
чилик ривожланган.

Мақола бошида Шаҳрисабз тума-
ни ҳокимлигида ўтказилган йиғилишда 
қисқа муддатда ғалладан бўшаган ер 
майдонлари ажратиб берилиши ва шу 
ерларга такрорий экин сифатида кар-
тошка экилиши қайд қилиб ўтилган. 

Республикамизда истеъмол ва уруғ-
лик картошка етиштиришни ошириш, 

картошкачиликни кенгайтириш ҳамда за-
монавий технологияларни жорий этишни 
давлат томонидан янада қўллабқув-
ватлаш, шунингдек, картошкага бўлган 
ички бозор талабини тўлиқ қондириш 
мақсадида режали тадбирлар  олиб бо-
рилмоқда.

Мақолада келтирилган “Купайсинов 
Жасур Абдираззокович” фермер хўжали-
ги раҳбари А.Шаропов томонидан ушбу 
масала юзасидан ёзма мурожаати ва жо-
рий йил 16 августда шахсий қабули ҳам 
ташкил қилиниб, келтирилган масалалар 
бўйича 31 августда батафсил ёзма ту-
шунтиришлар берилган.

Мақолани тайёрлашда мухбир  Акбар 
Раҳмонов бир томонлама ёндашиб,  
фермерлар тақдим этган ҳужжатларга 
таянган.

Шу ўринда, мухбир томонидан кел-
тирилган масалаларга алоқадор бар-
ча томонларни ҳам эшитиб, қонуний 
ҳужжатларни ҳамда мавжуд ҳолатни 
тўлиқ ўрганилиши мақсадга мувофиқ 
бўларди.

Бундан ташқари, ҳозирги кунда кре-
дит шартномалари бўйича юзага келган 
низолар тегишли суд инстанцияларида 
кўрилаётган бўлиб, мазкур мақоланинг 
оммавий нашрларда чоп этилиши, суд 
ишининг адолатли ва қонуний кўриб 
чиқилишига тўсқинлик қилади.

Шуни таъкидлаш жоизки, “Ўзмиллий-
банк” АЖ ўз фаолиятида амалдаги қо-
нунчилик талабларига қатъий риоя қили-
нишини таъминлайди.

Ушбу иш бўйича мухбир томонидан 
“Ўзмиллийбанк” АЖ Матбуот хизматидан 
ҳеч қандай маълумот сўралмаган.

“Ўзмиллийбанк” АЖ Матбуот хизмати 
оммавий ахборот воситалари билан ҳар 
доим ҳамкорликка тайёрлигини ва холис-
лик тарафдори эканлигини билдиради.

“Ўзмиллийбанк” АЖ 
матбуот хизмати.

“янги ªзбекистон” газетасидаги “Фермерларни алдаган ким?” ма¿оласига 
Расмий муносабат

вазирлар маҳкамасининг 2017 йил 14 июндаги “картошка 
етиштириш ҳажмларини кўпайтириш, картошка 
уруғчилигини ривожлантириш ва уруғлик фондини 
яхшилаш чора-тадбирлари тўғрисида”ги қарорига мувофиқ,  
“Ўзмиллийбанк” Шаҳрисабз филиали томонидан 2018 йил 
апрель-июнь ойларида шу тумандаги бир қатор фермер 
хўжаликларига ғалладан бўшаган ер майдонларида картошка 
етиштириш учун уруғлик картошка сотиб олиш мақсадида 1 
йил муддатга кредит маблағлари ажратилган.

ТАҲРИРИЯТДАН: “Ўзмиллийбанк” АЖнинг газетамизда чиққан мақолага расмий 
муносабат айнан ўзгаришсиз эълон қилинмоқда. Аввало, тезкор муносабати учун 
“Ўзмиллийбанк”ка миннатдорлик билдирамиз. 

Мақолада таъкидланганидек, “Биз мақолада кимнидир бу ҳолатда айбли, дейиш-
дан йироқмиз. Лекин кишини ўйлантирадиган жиҳатлари кўп. Яъни шу пайтда нега 
фермерлардан ҳеч бир киши кредит керакми, йўқми дея, розилигини сўрамади, асл 
ҳолат очиқланиб, тушунтирилмади. Ёхуд таъминотчи аслида ким, у қандай фаоли-
ят олиб боради, дея суриштирилмасдан, фермерлар билан картошка уруғ етказувчи 
тадбиркор учраштирилиб, мулоқоти ташкил этилмаган”.

Мақолани эълон қилишдан мақсад таъминотчи корхона — “Имкон агро” МЧЖ то-
монидан ҳуқуқлари бузилган фермерларнинг қонуний манфаатларини ҳимоя қилиш-
га эътибор қаратишдир. 

Таҳририят мазкур воқеалар ривожини кузатиб боради.

ўтган асрнинг 90-йиллари бошида пахта 
толасини қайта ишлаш 7 фоизни ташкил 
этган бўлса, айни пайтга келиб, 100 фоизга 
етказилди, калава ип ишлаб чиқариш 2,2 
баробар, тайёр маҳсулот эса 5 баробар ортди. 
жорий йилда соҳа экспортини 1,5 баробар 
кўпайтириб, 2022 йилдаги 3,2 миллиард 
доллардан 5 миллиард долларга етказиш 
бўйича катта марра олинган.

боболаримиз, бувиларимиз уруш кўрган, 
очарчилик кўрган, очлик азобини тортган. 
улар одамлар нон топа олмай турли ўтларни 
еганини, натижада қоринлари шишиб 
кетиб, кўз олдиларида “нон, нон” дея ўлиб 
қолганларини айтиб беришарди бизга. шу боис, 
бизни бир дона ушоқни ҳам асраб-авайлашга 
ўргатишган. 

Сен мендан ҳам 
қашшоқроқ экансан

Бир камбағал одам Ҳотамтойнинг бойлиги, 
саховати, қўли очиқлиги ҳақида эшитиб, бир 
бурда нон сўраб, унинг уйига борибди. Қара-
са, Ҳотамтой уйи томида нон еб ўтирган экан. 
Шу пайт бир дона ушоқ ерга тушиб кетибди. 
Ҳотамтой пастга тушиб, ўша ушоқни излаб то-
пибди ва кўзларига суртиб ебди. Буни кўрган 
камбағал: “Эшитганларим ёлғон эканда, ўзи-
нинг аҳволини қара, бир дона ушоқни излаб 
топиб, еб ўтирибдику”, деган хаёлга борибди 
ва ҳеч нарса сўрамасликка қарор қилибди. 
Қайтиб кетаётган экан, Ҳотамтой уни тўхта-
тиб:

— Меҳмон, нега келган эдинг, менда нима 
ишинг бор эди? — деб сўрабди. 

— Саховатингни эшитиб, садақа сўраб ке-
лувдим, қарасам, мендан ҳам баттарроқ қаш-
шоққа ўхшайсан, шунинг учун индамай қайтиб 
кетяпман, — дебди камбағал. 

— Сенга нима керак, тила тилагингни, — 
дебди Ҳотамтой.

— Имконинг бўлса, еб турган нонингдан бир 
тўғрам бер, уйда болаларим оч, — дебди кам-
бағал.  

Ҳотамтой бир арава дон садақа қилибди ва 
“Тугагандан сўнг яна кел”,  дебди.

Буни кўрган камбағал бундай хулосага келиб-
ди: “Фақирликнинг сабабларидан бири исроф
гарчилик экан”. 

Бу минг йиллардан буён халқимиз орасида 
айтилиб, оғизданоғизга  ўтиб келаётган ривоят. 
Лекин у ўзўзидан тўқилмаган. Халқ доно, ҳар 

бир гапни, ривоятни, мақолни, матални боши-
дан ўтказгандан сўнг айтади. 

Болалигимизда аввал бобом, бувим, кейин-
роқ отам ва онам нонни дастурхон бошида ўти-
риб ейишни насиҳат қиларди. “Юриб нон есала-
ринг ушоғи ерга тушади, уни биров босиб олса, 
кўзларинг кўр бўлиб қолади”, дерди. Биз шу гап
га ишонардик. Кўзимиз кўр бўлиб қолмаслиги 
учун ерда нон ушоғини кўриб қолсак, авайлаб 
олиб, кўзимизга суртиб, одам босмайдиган жой-
га қўярдик. Шу одатни бугунгача унутмаганмиз. 
Фарзандларимизга, невараларимизга айтиб ке-
ламиз. Аслида, бу унутиб бўлмайдиган, авлод-
данавлодга ўтиши керак бўлган одат.

Боболаримиз, бувиларимиз уруш кўрган, 
очарчилик кўрган, очлик азобини тортган. Улар 
одамлар нон топа олмай турли ўтларни егани-
ни, натижада қоринлари шишиб кетиб, кўз ол-
диларида “нон, нон” дея ўлиб қолганларини ай-
тиб беришарди бизга. Шу боис, бизни бир дона 
ушоқни ҳам асрабавайлашга ўргатишган. 

Аслида, ерга тушган нон ушоғини териб 
ейиш ёки одам босмайдиган жойга олиб қўйиш, 
гарчи бу кимлар учундир кулгили кўринсада, 
берилган неъматга шукроналик ифодаси. Бир 
ҳадиси шарифда “Кимки дастурхондан тўкилган 
нон ушоғини териб еса, ҳаёти фаровон бўлади 
ва фарзанд, набиралари ҳеч ҳам танглик кўр-
майди”, дея марҳамат қилинган.

Расулуллоҳ соллаллоҳу алайҳи васаллам-
нинг ҳам нонга муҳаббати бошқача бўлган. Ул 
Зот: “Эй Роббим! Бизни иймон ва ноннинг лаз-
зати ила роҳатлантир!” дер эканлар.

Энг яқин тарихимизни ҳам 
унутяпмиз

Яқинда ижтимоий тармоқларда бир хабар 
тарқалди. Тошкент шаҳри “Махсустранс” ишлаб 
чиқариш бошқармаси бош инспектори Исмоил 
Сагдуллаевнинг берган маълумотида айтили-
шича, пойтахтимиздаги чиқиндихоналарга ҳар 
куни уч тоннагача нон ташлаб кетилади.

— Тошкент шаҳрида бир кунда 2 минг 300 
тонна чиқинди йиғиб олинади. Минг афсуски, 
пойтахтимиздаги чиқинди йиғиш майдончала-
рига энг кўп нон ва нон маҳсулотлари, кейинги 
ўринда озиқовқат маҳсулотлари ташлаб кетил-
моқда, — дейди у. 

Бу оддий хабар эмас, фавқулодда ҳолат. Уч 
тонна нон — бир ойда 90 тонна, бир йилда сал-
кам 1 минг 100 тонна бўлади. Оғзимизнинг бир 
 четидан чиқиб кетаётган рақамлар ҳақида бир 

Оддий оилада камолга етган устознинг бу ну-
фузли мукофотга лойиқ кўрилгани бежиз эмас. У 
нафақат таълимтарбия, балки кундалик ҳаётда 
ҳам кўпга ибрат бўлиб, матонат билан яшаётган 
юрт фидойиларидан.

Шуҳратжон имконияти чекланган. Унинг икки 
қўли, оёқлари йўқ. Аммо тирсаклари ёрдамида 
маҳорат билан расм чизади. 

У яратган турфа асарлар ҳайратингизни оши-
ради. Графика ва рангтасвир йўналишида ишла-
ган суратларини томоша қилар экансиз, ҳар бири-
да шакл ва мазмун уйғунлиги, тасвирлар жилоси, 
ҳаётнинг оҳанрабоси билан бевосита ошуфта 
бўласиз, унга эргашасиз. Баҳор фаслида оламга 
гўзаллик ифорини таратиб гуллаган ўриклар киши 
қалбида яшариш, соғинч ва муҳаббат туйғулари-
ни уйғотса, ерга тўшалган ҳазон япроқлар умрдан 
сарҳисоб сўраётгандек балқиб туради. 

Гарчи ногирон бўлсада, ҳамиша яхшилар 
меҳрмуҳаббатини ҳис қилиб улғайди. Тушкунлик-
ка тушмади, ўксинмади, аксинча, ҳаётга ҳамиша 
умид билан боқди, фақат олдинга интилди. Бу 
саъйҳаракатлар унга ҳаёт мактабида ўз ўрнини 
топиш, бир оиланинг муносиб фарзанди, оила 
боши бўлиш имкониятини берди.

Шуҳратжоннинг хонадонида мевали ва ман-
зарали дарахтлар маъсум куз ҳукмронлиги бош
ланганидан дарак бериб турибди. Куз эпкинидан 
узилиб тушган япроқлар гўё миннатдор бўлган-
дек пойингизга тўшалади. Синиқ табассумли, 70 
ёшни қаршилаган Шарофат ҳожи аянинг дардла-
ри, армонлари дилидан тилига кўчди. Фарзанди 
дунёга келган кундан бошлаб, оқ ювиб, оқ тараб 
парвариш лаган онага осон бўлгани йўқ, албатта. 
Қўллари қадоқ, юзларига ажин тушган мушфиқ 
она сиймосига боқиб матонат, ирода ва сабрбар-
дошнинг юки қанчалик залварли эканини англаб 
олиш қийин эмас. Аммо тоғдек бардош, илоҳий 
бир қувват билан барча қийинчиликларни мардо-
навор енгди.   

“Юрагининг бир парчаси”га илк бор тирсаклари 
билан қалам тутиш, санаш, ёзишни ўргатди. Сурат 

чизишни билмасада, нуридийдасини бутун бор-
лиқ, табиатни севишга чорлади, қалбига гўзаллик, 
яхшилик уруғини сепди, парваришлади. Жигар-
бандлари кўмагида фаслларнинг бутун тарова-
тини ўз кўзи билан кўриб, қалбдан идрок этишга 
ўргатди. Шу боис, у чизган суратлар табиийлиги, 
рангтасвирларга бойлиги билан ажралиб туради.

Дастлаб шунчаки ҳавасдан бошланган саъй 
ҳаракатлар йиллар силсиласида ривожланиб, 
такомиллашди. Ёш рассомнинг ҳаётга, атрофда 
бўлаётган воқеаҳодисаларга, табиат гўзаллиги-
га муносабати, қарашлари ўзгарди. Шуҳратжон 
онаизори учун бир умр меҳнат бўлиб қолмади. 
Улғайгач, уй юмушларига қарашди, ногиронлик  
аравачасида юришни ҳам ўзига эп кўрмади. Бу 
дамларда унинг рассомчилик қобилиятидан ҳеч 
ким хабардор эмасди. Чунки у тасвирий санъат 
оламига кириб келганида мактаб ёшига ҳам ет-
маганди. Ўртоқлари тўп тепиб, ўйноқлаб юрган 
маҳалда уйда жимгина сурат чизиб ўтирарди. 
Яратганнинг кароматини қарангки, унинг тирсаги-
гача бўлган иккала қўли қалам ушлашга мойил. У 
ана шундай ҳолатда портрет, пейзажлар ишлайди.

Кунларнинг бирида мактабда ўтган ҳашарда 
иштирок этган Миножиддин ака ўғлининг рас-
сомчиликдаги қобилияти ҳақида гапириб берган. 
Устозлар унинг ижодий ишлари, ўқиш ва ёзишдаги 
салоҳиятини ҳисобга олиб, тенгқурлари қатори, 
15умумтаълим мактабининг 8синфига ўқишга 
қабул қилишди.

— Уйимизга бир гуруҳ устозлар, Фарғона теле-
канали мухбирлари келганида сув чиқариш учун қу-
дуқ қазиётгандим, — дея хотирлайди Шуҳратжон. 
— Етти метр чуқурликда эдим ўшанда. Ишни кўр-
ганлар қўлсизоёқсиз қандай қилиб бу ишни эпла-
шим мумкинлигига ҳайрат билан қарашган. Уларга 
амалий иш жараёнини кўрсатиб берганман. 

9синфни тамомлаб, Фарғона шаҳридаги им-
конияти чекланганлар касбҳунар коллежига 
теле уста йўналишида ўқиш учун борди, қабул қи-
лишмади. Тошкентда тасвирий санъат йўналиши-
даги олий мактабларда ўқиш истагини билдирди, 
 омади келмади. Шу тариқа яна умумтаълим мак-
табига қайтди.

Ўрта мактабдан сўнг Фарғона давлат универ-
ситетига тўловконтракт асосида ўқишга қабул 

ўйлаб кўрайлик. Бир одам кунига яримтадан қо-
липли нон — буханка еганда, бир тонна нонни 
ўртача 4 минг киши истеъмол қилади. Энди сал-
кам 1 минг 100 тонна нонни ҳисоблаб кўринг, неча 
минг кишига етади, неча минг кишининг қорнини 
тўйдиради? 

Шу ўринда тарих фанлари доктори Қаҳрамон 
Ражабовнинг бир мақоласидан парча келтириб 
ўтсам:

“Фарғона вилоятида очарчилик 19171918 йил 
қишидан бошланган эди. Бу очарчилик, хусусан, 
19211923 йилларда авжига чиқди. Очлик натижа-
сида энг кўп болалар қирилиб кетди. Бу даврда 
водийдаги шаҳарлар ва эски шаҳар қисмлари оч 
одамлар билан тўлиб кетган эди. Улар масжидлар 
ва қабристонлар ҳамда кўчакўйларда юрарди. 
Қишлоқлар ва шаҳар кўчалари ҳар куни очликдан 
ўлган ўнлаб ва юзлаб одамларнинг мурдаларига 
тўлиб кетган бўлиб, бу ҳолат даҳшатли манзара 
ҳосил қилган. Масалан, 1922 йилда Фарғона ви-
лояти очлик оқибатларини тугатиш комиссиясига 
бир қишлоқ вакилининг хабар беришича, у стан-

цияга етиб келгунча 30 чақирим йўл устида ҳали 
танаси совиб улгурмаган 17 та жасадни одеял, 
ёстиқ ва кетмонларни чангаллаганча ўлиб ётган 
ҳолида кўрган. Бу шўрликлар рўзғорларидаги 
сўнг ги буюмларини олиб, нонга айирбошлаш учун 
бозорга отланганлар ва йўлда очликдан қазо қил-
ганлар”.

Бу сал узоқроқ тарихимиздан бир мисол. Ас-
лида, бундай мисолларни юзлаб келтиришимиз 
мумкин. Лекин биз энг яқин тарихимизни ҳам 
унутяпмиз. Ўтган асрнинг тўқсонинчи йилларини, 
яъни бундан ўттиз йил олдинги ҳолатни бир эслаб 
кўрайлик. Мамлакатда бир ҳафтага етадиган ун 
қолган. Ўша оғир кунларда айрим масъуллар 
Қора денгиз бўйидаги портларда ҳафталаб, ой-
лаб ётган. Шуларнинг ҳаракати туфайли мамла-
катда очарчилик бошланишининг олди олинган.

Ҳафтасига одам бошига икки килодан бери-
ладиган унни олиш учун тонг отмасдан, хўроз 
қичқирмасдан дўконлар олдида навбат турга-
нимизни наҳотки шунчалик тез унутдик. У пайт
ларда шаҳарларда вазият нисбатан яхшироқ 
бўлган. Дўконларда қолипли нон — буханка ҳам 
сотилган. Қишлоқларда эса икки кило ун, одам 
бошига бўлиб ҳисоблаганда, умуман етмасди. 

Сирдарё вилоятининг иккиучта тумани-
да яқин қариндошларим яшайди. Ўша пайтда 
уларникига меҳмонга борсак, олдимизга қоп 
қора нон қўярди. Чунки буғдойни, баъзан мак-
кажўхорини тегирмонда тортиб, кепагини ҳам 
ажратмасдан нон пиширишарди. Шўролар дав-
рида оппоқ нон еб ўрганиб қолганлар бирдан 
ваҳимага тушиб қолганди. Аллоҳга шукр, бугун 
яна нонларимиз оқарди. Ҳозир мен юқорида 
айт ган қишлоқларда ҳам пўрсиллоқ оппоқ нон-
лар ейилмоқда. Бир пайтлар кимларгадир ях-
шигина даромад манбаи вазифасини бажарган 
тегирмонлар ўзўзидан йўқ бўлиб кетди. Чунки 
уларга эҳтиёж қолмади. 

— Ўша пайтларда айрим одамлар тегирмон-
га арпа ҳам олиб келарди, — дейди 90йил-
ларда хусусий тегирмони бўлган синфдошим 
Умарқул Ҳайдарқулов. — Арпадан ун қилиб 
еганларни ўзим кўрганман. Бунга кўп бўлгани 
йўқ, ўттиз йил атрофидаги гаплар.

Кимдир овқатдан безор, 
кимдир унга зор

Унутмаслик керакки, бугун дунё нотинч. 
Аҳоли тез кўпайиб боряпти. Лекин озиқ
овқат, хусусан, буғдой етиштириш унга мос 

равишда кўпаяётгани йўқ. Шу боис, дунёда 
аҳвол оғирлашса оғирлашяптики, енгилла-
шаётгани йўқ.

БМТ Озиқовқат ва қишлоқ хўжалиги таш-
килоти, Қишлоқ хўжалигини ривожлантириш 
халқаро жамғармаси, UNICEF, Жаҳон озиқ
овқат дастури ва ЖССТ томонидан тайёрланган 
“Дунёда озиқовқат хавфсизлиги ва озиқланиш 
ҳолати — 2022”  ҳисоботида айтилишича, 2021 
йилда озиқовқат хавфсизлиги ҳолати яхши-
ланади, деган умидлар амалга ошмади. Дунё 
2030 йилгача Барқарор ривожланишнинг иккин-
чи мақсадига эришишдан анча узоқлашди.

2015 йилдан бери тахминан бир хил бўлиб 
қолган тўйиб овқатланмасликнинг тарқалиши 
20192020 йиллар оралиғида 8,0 фоиздан 9,3 
фоизгача ўсди. 2021 йилда бу кўрсаткич секин-
роқ бўлсада, ўсишда давом этди ва 9,8 фоизга 
етди. 2021 йилда 2,3 миллиард одам ўртача ёки 
тўла озиқовқат таъминотидан маҳрум бўлган. 
2020 йилда деярли 3,1 миллиард одам соғлом 
овқатланиш имкониятига эга эмас эди, бу 2019 
йилдагига нисбатан 112 миллион кишига кўп.

Жаҳон соғлиқни сақлаш ташкилоти раҳба-
ри Тедрос Гебрейесуснинг таъкидлашича, ҳар 
йили 11 миллион киши нотўғри овқатланишдан 
вафот этади. Нархлар ошиб бориши вазиятни 
янада ёмонлаштиряпти. Ер юзи аҳолисининг 
салкам учдан бир қисми озиқовқат етишмасли-
гидан озор чекмоқда. 

Масаланинг яна бир жиҳати бор. Дунёнинг 
бир четида нон, озиқовқат етишмаслигидан 
одамлар, болалар вафот этаётган чоғда бошқа 
чеккасида тонналаб озиқовқат маҳсулотлари 
чиқиндихоналарга улоқтирилмоқда. Буни қуйи-
даги мисолдан ҳам кўришимиз мумкин. Европа 
ва Шимолий Америка мамлакатларида одам 
бошига истеъмол қилинадиган озиқовқат миқ-
дори йилига 95115 килограммни ташкил этади. 
Африка Саҳройи кабири ва Жанубишарқий 
Осиё мамлакатларида эса бу кўрсаткич 611 
килограммга тенг. Рақамлардаги фарққа бир 
 эътибор беринг. Кимдир овқатдан безор, кимдир 
унга зор.

Катталар нега жим?
Юқорида эслаганимиз — уч тоннага яқин 

нонни бугун кўчага болалар ташлаб кетаёт-
гани йўқ. Ҳар бир хонадонда оталар, оналар, 
ҳатто боболар ва бувилар бор. Қолган нон 
чиқиндихонага ташланаётганидан улар ҳам 
хабардор. Лекин жим ўтиришибди. Нонни 
исроф қилиш, кўчага ташлаш уволлиги ҳақи-
да ёшларига тушунтирмаяпти улар. Шуларни 
ўйлаганда, бугун нафақат боғча ва мактаб
ларда, балки маҳаллаларда, масжидларда, 
тўйларда ҳам нонни исроф қилмаслик ҳақида 
тушунтириш ишлари олиб бориш керак ше-
килли, деган фикрга келади одам. Чунки хона-
донларга истеъмолга керагидан кўп нон харид 
қилинади. Ейилмагани тезда қотиб қолади ва 
чиқиндига чиқарилади. Катталар шуни кўриб 
турсада, жим.

Шўролар даврини яхши эслайман. Нон соти-
ладиган расталарда пичоқ турарди. Ёлғиз яшай-
диган одамлар келиб қолипли нон — буханкани 
бўлиб, ярмини олиб кетарди. Кейинги йиллар-
да бирор марта яримта буханка харид қилган 
одамга кўзим тушмади. Аслида, дўконлар ҳам 
яримта қолипли нон сотмай қўйган. Балки ўша 
тартибни тиклаш керакдир. Дўконларда аҳоли-
га ўзига кераклича нон олишига имкон бериш 
лозимдир. Балки нон заводларида кичикроқ қо-
липли нон пишириш йўлга қўйилар... 

Тўғри, узоқ йиллар бизда нон нархи қиммат-
лашмади. Давлат аҳоли манфаатини кўзлаб 
шундай йўл тутди. Аллоҳга шукр, нонимиз бугун 
ҳам арзон. Балки барча исрофгарчилик ўша-
нинг оқибатидир. Тўйлардаги исрофгарчилик 
ҳақида гапириб ўтирмаса ҳам бўлади. Тўйлар 
гўё исроф гарчилик бўйича мусобақа майдонига 
айланиб қолган. Одамлар кимўзарга тўй қилаёт-
ганга ўхшайди.

Юртимизда ғалла ҳосилдорлиги йилданйил-
га ошиб боряпти. Бу йил 8 миллион тоннадан 
зиёд дон йиғиб олдик. Озиқовқат хавфсизли-
гига эътибор жуда кучайди. Аслида, озиқовқат 
хавфсизлиги деганда, биринчи навбатда, дон 
хавфсизлиги тушунилиши керак. Чунки ғалла 
етарли бўлса, озиқовқат етишмовчилиги куза-
тилмайди.

Ҳар куни давлат ва хусусий корхоналар-
да, новвойхоналарда минг тонналаб нон ва 
нон маҳсулотлари ишлаб чиқарилади. Бундан 
ташқари, хонадонларда ҳам етарлича нон пи-
ширилади. Бошқача айтганда, нон ва нон маҳ-
сулотлари масаласида юртимизнинг ҳеч бир 
жойида муаммо йўқ. Лекин муаммонинг йўқ-
лиги нонни увол қилишга, чиқиндихоналарга 
ташлашга асос бўлмаслиги керак.

Бекқул ЭГАМҚУЛОВ,
“Янги Ўзбекистон” мухбири

 қилинди. Аммо бу ҳақдаги хабарни уйидагилардан 
сир тутди. Чунки кунлик рўзғорга бир амаллаб пул 
топаётган отаонасини ташвишга солишни иста-
мади. Ҳамқишлоғи, ўша дамда вилоят фавқулод-
да вазиятлар бошқармаси бошлиғи вазифасида 
ишлаб келаётган Шуҳрат Аҳмедов кўмагида ҳо-
мийлар топиб, контракт тўловлари тўлаб берил-
ди. Университетни муваффақиятли тамомлаб, 
яна жонажон мактабига қайтди.

1999 йилда Тошкентда бўлиб ўтган Ўрта Осиё 
ногиронларининг “Ранглар жилоси” расмлар фес
тивалида биринчи ўринни эгаллади ва Жанубий 
Корея клиникаларининг бирига даволаниш учун 
йўланма олди. У ердан оёқли протез билан қайт-
ди. Бу унинг ҳаётга бўлган ишончини янада ошир-
ди. Бошқалардан кам бўлмаслик, ҳаётда ўз ўрни-
ни топишдек масъулиятли ишларга даъват этди, 
кучқувват бағишлади.

Жисмоний имконияти қанчалик чекланма-
син, унинг маънавий олами юксалиб бораверди. 
Буюк алломалар, давлат арбоблари, қишлоқнинг 
ҳурматли инсонлари портретлари, сўлим Фарғо-
нанинг тоғли масканлари, боғлари, обидалари, 
тарихий қадамжолари, қишлоқ кўчалари, халқ қад
риятлари, урфодатлари ҳаваскор мусаввирнинг 
ижод маҳсулига айланди.

Шу кунгача рассомлик санъатининг турли жанр-
ларида мингдан ортиқ асарлар яратди. 2018 йили 
унинг ижодий ишлари пойтахтдаги Амир Темур 
хиёбонида ташкил этилган кўргазмадан жой олди 
ва республика миқёсидаги кўриктанловда “Энг 

яхши рассом” номинацияси ғолиби бўлди. Шахсий 
расмлар кўргазмаси ташкил этилди. Унинг бу йўл-
даги изланишлари бесамар кетмади. 2005 йили  
“Жасорат” медали билан тақдирланди.

— Биз тоза қалб, моҳир истеъдод соҳиби бўл-
ган Шуҳратжон билан ҳамиша фахрланамиз, —  
дейди 15умумтаълим мактабининг маъна-
виймаърифий ишлар бўйича директор ўринбо-
сари Расулжон Миначов. — У нафақат ижодкор 
ўқитувчи, балки мактабимизнинг ҳаёт тарзи билан 
боғлиқ ҳар бир ишда фаол ва ташаббускор. Усто-
зига ҳавас қилиб, қўлига мўйқалам тутган иқти-
дорли ёшлар кўп. Мактабимизда мусаввирлик 
тўгараги ва ижодий  кўргазмалар учун алоҳида 
жой ҳозирланган. Бу ер маҳоратли ёшлар билан 
ҳамиша гавжум, файзли.

Қалам эмас, қалб чизган суратлар сеҳрли 
бўлади. Шу маънода, Шуҳратжоннинг қалбидаги 
орзуўйлари, чин инсоний хислатлар бу тасвир-
ларга муҳрланган. У ана шу олам гўзаллиги билан 
ҳамнафас бўлишга, ижод қилишга интилади. Айни 
кунда шахсий ижодий кўргазмасини ташкил этиш-
га ҳозирлик кўрмоқда. 

— Ҳар бир муваффақиятим ортида яқинла-
рим меҳри, қўллабқувватлаши муҳим аҳамиятга 
эга, — дейди Шуҳратжон. — Мен улардан кучқув-
ват оламан. Янги ғоя, мақсадларим замирида 
уларнинг сиймоси мужассам. Одамийлик, бағри-
кенглик, ҳамжиҳатлик, миннатдорлик каби хис-
латларни ўз асарларим ёрдамида бусбутунича 
кўрсатишга ҳаракат қиламан.

Турмуш ўртоғи Гулноза Фарғона давлат уни-
верситетида таҳсил олган. Лекин умрининг энг 
қайноқ йилларини турмуш ўртоғи билан елкама 
елка туриб, ҳаёт синовларида тобланишга, ши-
ринданшакар уч фарзанднинг таълимтарбияси-
га бағишлашга аҳд қилди. Бу қарор ногиронлиги 
бўлган, аммо маънавий олами бутун бир инсонга 
садоқат ва вафонинг амалий  кўриниши сифатида 
кўпчиликка ибрат бўлиб келмоқда.

Расулжон КАМОЛОВ,
“Янги Ўзбекистон” мухбири

Шерзод Қорабоев олган сурат

яхШИЛАР БОР, 
яхШИям

фарғона туманидаги 15-умумий 
ўрта таълим мактабининг 
тасвирий санъат ва чизмачилик 
фани ўқитувчиси Шуҳратжон 
Ўринбоев Президентимиз 
фармонига мувофиқ, 1 октябрь 
— Ўқитувчи ва мураббийлар 
куни олдидан “меҳнат шуҳрати” 
ордени билан тақдирланди.

Увол
±худ чи³индига
ташлана±тган нон



“ШАРҚ” нашриётматбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДоНИёРоВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047рақам билан рўйхатга олинган.  
Нашр индекси — 236. Буюртма Г1046. 

43312 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 

— Адолат, бундан бир неча ой ол-
дин суҳбатлашганимизда мақом санъ-
ати усталарини янада кўпроқ қадрлаш 
ва уларни рағбатлантириш борасида-
ги мулоҳазаларингизни айтиб ўтган 
эдингиз. Яқинда Президентимизнинг 
қарорига мувофиқ, мақом усталарини 
моддий ва маънавий рағбатлантириш 
борасида янгиликлар жорий этилгани-
дан ниҳоятда мамнун бўлгандирсиз...

— Чиндан ҳам вақт ўтгани сайин 
мумтоз санъатимизга эътибор куча йиб 
бормоқда. Ушбу қарор билан мақом 
санъатини ривожлантириш борасидаги 
муҳим вазифалар белгилангани барча 
санъаткорларни, мухлисларни қувонти-
риб юборди. Айниқса, ОАВ ҳамда ижти-
моий тармоқлар орқали соф ва мукам-
мал ижродаги мақомларни тарғиб этиш 
жараёнига ҳам алоҳида ўрин ажратил-
гани эътиборга моликдир. Чунки баъзи 
хонандаларимиз мумтоз қўшиқларимиз 
ижросига бепарво муносабатда бўлади-
лар. Ваҳоланки, мақомларимизни шун-
чаки ижро этиб бўлмайди. Уларни ўрга-
нишда қизиқишнинг ўзи камлик қилади. 
Ҳам қалбан, ҳам ақлан кучли тайёргар-
лик зарур. Математика масалаларини 
формулаларсиз ечиб бўлмагани каби 
мақомларимизни ҳам маълум бир қиё-
мига етган кучли руҳий ва ақлий тайёр-
гарликсиз ижро этиб бўлмайди. Албатта, 
биринчи галда Она Ватанимиз тарихини, 
мусиқа тарихини яхши билишимиз керак. 

— устоз санъаткорлар катта ашу-
лаларни ижро этганида яна бир кучли 
тайёргарликка — юқори овоз тембри-
ни бошқариш усулларига катта аҳа-
мият берган экан. Ҳатто, белларини 
маҳкам боғлаб, ликопча билан овозни 
йўналтирган ҳолда куйлашган. Буни 
қандай изоҳлайсиз?  

— Мақом ижрочилари кучли овозни 
бошқариш усулларини жуда эҳтиёткор-
лик билан қўллашган. Илгари замонда 
овоз созлайдиган аппаратлар, акустика 
деган тушунчалар бўлмаган. Ликопча 
овоз қайтариш, уни кучайтириш вазифа-
сини бажарган. Қўшиқчи ўз овозини ли-
копча орқали назорат қилган. У ўзига хос 
микрофон вазифасини бажарган, десак 
ҳам муболаға бўлмайди. Ахир санъат-
кор ўз ижросини тинглай олиши ҳам ке-
рак. Қолаверса, буларнинг бари илмий 
амалий асосга эга.

 Кейинги ҳолат, яъни эркак санъаткор-
ларнинг бир қулоғини қўл билан беркитиб 
ашула айтиши сабабини бир куни устози-
миз, Ўзбекистон халқ артисти Абдуҳошим 
Исмоиловдан сўрадим. Катта ашулаларни 
санъаткор мусиқа асбобисиз ижро этга-
ни боис, ашулани қайси тонда бошласа, 
охирида ҳам ўша тонда ижро этиши ке-
рак бўлади. Агар хонанда қайси поғона-
да турганини билмай ижро этиб овозини 

 бошқаролмай қолса, юқори поғонага кўта-
рилганида зўриқиб қолади ва натижада 
қон босими кўтарилиб кетади. Шундай 
ҳолатлар ҳам бўладики, қон босими ниҳо-
ятда кўтарилиб кетгани боис, ижрочининг 
қон томирлари ёрилиб кетиши мумкин 
экан. Шу боис, кўплаб хонадалар қон бо-
симини назорат қилиш учун қулоқларини 
босиб қўшиқ ижро этишган. Мана шунинг 
учун катта ашулаларни ҳамма ҳам ижро 
этишга журъат қила олмайди. 

Баъзи давраларда мен ҳам мусиқа 
асбобисиз айтганимда иложи борича на-
зоратни кучайтириб, ашула оҳангларини 
қуйи поғоналардан бошлашга ҳаракат қи-
ламан. Агар бепарвороқ бўлиб, бошидан 
юқори тонда бошласангиз овозингиз бир-
дан юқорига чиқиб, авжига чиққанингизда 
миянгизга кислород бормай қолади. Бу эса 
жуда хавфли вазиятни юзага келтиради. 
Агар бирдан шундай вазиятга тушиб қол-
сам, дарҳол ўтириб нафасимни ростлаб 
оламан. Йўқса, ҳушимдан кетиб қолишим 
мумкин. Устозимиз, раҳматли Маҳмуд То-
жибоев ҳамиша бирданига баланд парда-
да бошламанг, эҳтиёт бўлинглар деб кўп 
тайинларди. Мақом ва катта ашулаларни 
кўп ижро этганлари учун қон босими касал-
лигини эрта орттириб олган экан. Биласиз-
ми, юқори пардага чиқиб айтиш ва орқага 
қайтиш жуда мураккаб ва илоҳий жараён. 
Бу нозик жараёнда сиз бошқа бир сирли 
оламга бориб, яна ортингизга — моддий 
оламга қайтиб келасиз. 

— Ана шундай энг юқори пардалар-
да қўшиқ айтиб ўзга бир сирли оламга 
ўтиб қолганингизни сезган ижроингиз 
қачон ва қаерда бўлган? 

— 2016 йилда “Халқлар дўстлиги” са-
ройида Халқаро хотинқизлар куни муно-
сабати билан байрам дастурида иштирок 
этганман. Ҳеч қандай тайёргарликсиз 
таваккал қилиб саҳнага чиққанман. Ал-
лоҳим мени шундай қўллаганки, жуда юқо-
ри поғонага кўтариб кетганман. Ўзимни 
ҳам жуда қаттиқ ҳайрат, ҳаяжон ва ҳатто 
қўрқув чулғаб олган. Бу илоҳий жараённи 
ҳеч қачон тушунтириб беролмайман сизга. 
Ўшанда қайтариб бўлмас бетакрор онлар-
га, оромбахш оламга ўтиб қолганман. Бу 
дунёни тарк этиб бошқа оламга сайр қил-
ганман. Қайтадан ўша пардада айтишга 
ҳеч журъат қилолмадим. 

— Баъзи бир катта ашулаларни 
фақат эркак хонандалар ижро этиши 
ростми?

— Рост. Чунки баъзи мумтоз қўшиқлар 
ва катта ашулалар фақат эркак хонан-
даларга мослаб басталанган бўлади. 
Масалан, Маъмуржон Узоқов айтган 
қўшиқларни аёл хонандалар ижро этол-
маган. Катта ашулаларни аёллар ҳам, 
эркаклар ҳам устозлар назоратида ижро 
этишлари зарур. Бироқ хонанда Дилнура 
Қодиржонова эркак хонандалар айтган 
катта ашулаларни ҳам айтишга журъат 
қила олган санъаткор аёллардан эди. 

— Ўзбекистон Қаҳрамони, халқ ар-
тисти Муножат Йўлчиева сабоқларини 
олишга қандай мушарраф бўлгансиз? 

— Талабалик чоғимда устози-
миз  Муножат Йўлчиева Андижонга 

 Мустақиллик байрами тантаналарига 
келишидан хабар топдим. Бироқ қандай 
қилиб уларни учратиш ва гаплашишнинг 
йўлини топа олмай бошим қотди. Мен 
ўша пайтда Андижон шаҳридаги 6сонли 
мусиқа мактабида ўқитувчи эдим. Шун-
дай кунларнинг бирида мактабимизга 
ҳокимиятдан қўнғироқ қилишди. Масъул 
ходимлардан бири иқтидорли ёшларни 
қидираётгани, устоз санъаткор Муножат 
Йўлчиева эшитишлари учун 6 та қизни 
тавсия қилганликлари ҳақида айтишди. 
Бахтимни қарангки, ўша қизлар сафи-
да мен ҳам бор эканман. “Тайёрланинг, 
ғойибона устозингиз билан кўришасиз, 
маслаҳатларини оласиз”, дейишганида 
қулоқларимга ишонмадим. Гўё етти қа-
ват осмонларга учиб кетгандек бўлдим. 
Мен эстрада йўналишида ўқиб юрганим 
учун устоз менга эътибор қилмайди, 
фақат мақомчи қизларни тинглайди, де-
ган хаёлга бориб роса ҳаяжонланганман. 
Саҳнага чиқиб, “Фарғона тонг отгунча”ни 
шундай иштиёқ билан ижро қилдимки, 
залдагилар гулдурос қарсаклар билан 
олқишлади. Концерт тугаб, парда орти-
га ўтганимизда устоз санъаткорларимиз 
Муножат Йўлчиева ва Шавкат Мирзаев
лар ёнимизга келди. Ўшанда Шавкат 
Мирзаев “Қизим, сен бу ерларда қолиб 

кетмаслигинг керак, албатта, Тошкентга 
бориб ўқишинг, тинмай ўз устингда из-
ланишинг керак. Худо хоҳласа, сендан 
яхши санъаткор чиқади, қандай ёрдам 
бўлса бизга мурожаат қилавер”, деган. 
Бу эътирофдан, рағбатдан руҳланиб кет-
ганман. 

Шундан сўнг ўзимга бўлган ишон-
чим ортиб, кўриктанловларда қўрқмай 
дадил қатнаша бошладим. Танловлар 
ижодкорга фақатгина ўрин олиш учун ке-
рак, деган одам адашади. Бундай давра-
ларда сиз кўп нарсани ўрганасиз. Бош
қа ижроларни эшитиб янгилик оласиз, 
фикр алмашасиз, илҳомланасиз... 2009 
йилда “Ниҳол” давлат мукофотини қўлга 
киритдим ва 2010 йилда консерватория-
га имтиҳонсиз қабул қилиндим. Ва худди 
ўша таълим масканида яна устозимиз 
— Ўзбекистон халқ артисти Муножат 
Йўлчиевани учратдим, устоздан таҳсил 
олиш бахтига мушарраф бўлдим. “Шаш-
мақом”га мансуб барча туркумларимиз-
ни, бастакорлик асарларини астойдил 
ўргандим. 

— “Мақомларимизни ижро этишин-
гиз ёки тинглашингиз билан руҳингиз 
тозалана бошлайди. Сизда маънавий 
иммунитет ҳосил бўлиб, ўзингизни 
ўзингиз тарбиялай бошлайсиз”, деган 

эди Ўзбекистон халқ артисти Абдуҳо-
шим Исмоилов мулоқотларимизнинг 
бирида. устоз санъаткорнинг синов-
ларидан ўтиб, у билан бирга ижод қи-
лиш имконига эга бўлиш осон бўлмаса 
 керак..

— Албатта, устозимиз ҳамиша тў-
либтошиб турган уммонга ўхшайди. 
Биздан ҳам ҳамиша саъйҳаракатда, из-
ланишда, тинимсиз мутолаада бўлишни 
талаб қилади. Устознинг энг биринчи 
талаби Алишер Навоий ғазалларидан 
камида ўнтасини ёддан ўқиб, ушбу ға-
залларнинг маъносини тушунтириб 
бера олишингиз керак. Мақом ансамб
лида фаолият олиб бориш менинг эри-
шиб бўлмайдиган энг катта орзуларим-
дан бири эди. Бир куни шу ансамблда 
ижод қиламан деб тасаввур қилмаган-
ман. 2008 йилда Тошкентга келганимда 
устозларимиздан бири “Юринг, мен 
сизни Абдуҳошим Исмоилов билан та-
ништириб қўяман” деганида мақомдан 
билимим етарли бўлмагани туфайли 
чўчиганман. Лекин барибир устоз би-
лан учрашишни орзу қилганим боис, 
таваккал қилиб бордим. Ижроимни тинг
лаб кўриб, “Изланишда давом эт, худо 
хоҳласа, узоққа борасан” деганларида 
қувониб кетганман. 

2009 йилда “Шарқ тароналари” хал
қаро фестивалида иштирок этиш учун яна 
Тошкентга келдим. Яратганнинг инояти 
билан синовлардан ўтиб “Шарқ тарона-
лари” лауреати бўлдим. Ана шу жараёнда 
Абдуҳошим Исмоилов билан ишладим. 
Баъзи устозлар борки, сизга мураккаб 
вазиятларда далда беришни билмайди. 
Эндигина саҳнага қадам қўяётган, чўчиб 
турган ёшларнинг кўнглини чўктиргандек 
“Ҳали озгина бор сенга, саҳнага чиқмай 
тур” деяверади. Абдуҳошим Исмоилов эса 
бағрикенг, меҳридарё устоз. “Сен саҳна-
га чиқишга шайландингми, энди қайтма, 
ўша лаҳзаларда сен саҳнада энг зўрига 
айлан! Мен бунга ишонаман, сен бугун 
саҳнада ягона санъаткорга айланасан!” 
дейди устоз. Бундай сўзлардан сўнг сизда 
ҳам ўзгача куч ва шижоат пайдо бўлади, 
чиндан ҳам ўша дамларда энг зўрига ай-
ланасиз! Шу кунгача устоз санъаткори-
мизнинг маслаҳат ва далдалари туфайли 
катта ютуқларга эришиб келяпман. Устоз 
ҳеч қачон тушкунликка тушмайди. Ҳами-
ша жўшқин, ҳамиша кўтаринки кайфиятда, 
илҳом оғушида масрур юради. “Мендан 
фойдаланиб қолинглар, ахир мен архив-
ман, хазинаман, этагимдан маҳкам ушлаб 
олинг, қўйворманглар”, дейдилар бизни 
огоҳлантириб. Биз дангаса шогирдлар 

эса кўпинча ғанимат дамларимизни бе-
фойда ишларга сарфлаб юборамиз. Вақт-
дан унумли фойдаланишни билмаймиз. 
Жорий йилда шоир Сулаймон Шодиев 
шеърига устозимиз басталаган “Гўзал ёр” 
қўшиғини ижро этдим. Мухлислар жуда 
яхши қабул қилди. Мавлоно Чустий ғаза-
лига басталанган “Майлими” ашуламиз 
ҳам ўзига хос янги тарона бўлди. 

— “Марказий осиё истеъдодлари” 
шоусида Муқимий ғазали билан айти-
ладиган “ёлғиз” деб номланган катта 
ашулани ижро этдингиз. Бу нуфузли 
саҳнага қўйилган ўзига хос қадамин-
гиз бўлди. Биз шундан хурсанд бўл-
дикки, шоуда хорижий давлатлардан 
томошабинлар кўп бўлишига қарамай, 
сиз эстрада жанридаги қўшиқларни 
эмас, қўрқмасдан ўз мақомларимизни 
танладингиз...

 — Тўғрисини айтсам, қўрқдим. Озар-
байжонларда ўзларининг муғомлари, 
туркларда ҳам ўзларининг мақомлари 
бор. Тожикларнинг ҳам, қирғизларнинг 
ҳам мумтоз қўшиқлари, катта ашулала-
ри бор. Чиқишдан олдин мени қабул қи-
лишармикан, дея роса ўйладим. Бироқ 
хорижий қўшиқларни ҳис қилмай, би-
либбилмай айтганимдан кўра, ўзимиз-
нинг мақомларимизни, билган ашулала-

римизни айтганим маъқул деган қарорга 
келдим. Хориж қўшиқларини ҳам яхши 
кўраман, уларни ҳам кўп ижро этаман. 
Лекин ўша дамларда ўзимга ўзим “Тўхта, 
Адолат, сен ўзбексан, ҳар қандай вази-
ятда ҳам ўзлигингда қолсанг ғолиб бўла-
сан”, дедим. Дастлаб ликопчани кўтариб 
саҳнага чиққанимда томошабинларнинг 
кўпи хорижлик бўлгани боис, менинг 
сўзларимни тушунмайди, ҳис қилмайди 
шунинг учун эътибор қаратмайди айтган 
ашуламга деб ўйладим. Ижрони бош
лаганимда зал ўттиз сония жим бўлиб 
қолди. Ҳайрон бўлдим. Демак, тушуниш-
маяпти деб ўйладим. Кейинчалик улар 
айтишдики, “Ўша лаҳзаларда сиз бизни 
маълум муддатга залда қолдириб ўзин-
гиз бошқа бир оламга, сайёрага чиқиб 
кетдингиз”, дейишди. Ҳакамлар сафида 
ўтирган қирғиз блогери Эрбўлат “Илгари 
ҳеч бундай мақомларни эшитмаган экан-
ман. Мени ушбу сеҳрли оламга ошно эт-
ганингиз учун катта раҳмат”, дея миннат-
дор бўлди. Ҳаммасидан ҳам ҳакамлар 
бирданига уларга жуда маъқул  эканини 

билдирувчи тугмачани босиб мени ҳая
жонга солди. Ўша пайтда мумтоз санъ-
атимизга бўлган муҳаббатим, фахру иф-
тихорим қанчалар кучайиб кетганини бир 
кўрсангиз эди... Танловга тайёргарлик 
кўришимнинг ўзи бир бошқача жараён 
бўлди. Турмуш ўртоғим, қайнонам, фар-
зандларим, ансамблимиздаги қадрдон-
ларим — барчалари биргаликда мени 
қўллабқувватлашди. Энг муҳими, мен 
мақомни бошқаларга ҳам таништириш-
га, ҳис қилдиришга ўз ҳиссамни қўшдим. 
Тенгдошларимга ва эндигина саҳнага ки-
риб келаётган ёш ижодкорларга айтмоқ-
чиманки, агар сизда хорижга бориб кон-
церт бериш имкони туғилса, дадиллик 
ва ишонч билан миллий санъатимизни 
танланг! 

— Хориж сафарларида концерт 
берганимизда чет элликларга ўзлари-
га таниш асар эмас, балки ўзига хос 
санъат асари кўпроқ қизиқарли экан-
лигига гувоҳ бўлдим, дегандингиз. 
Айнан қайси концерт таассуротлари 
қалбингизда муҳрланиб қолган?

— Туркий тилли давлатларнинг азал-
дан муштарак маданияти, фалсафаси 
бўлган. Лекин ўша давлатларга борга-
нимда улар бизнинг мақомларимизни 
сизлар ижро эта оласизлар, биз эса сиз-
ларнинг мақомларингизни ижро эта ол-
маймиз, дейишган. 

Ўтган йили Туркияда ўтказилган кон-
церт дастури ҳақида айтиб ўтмоқчиман. 
Таассуротларим жуда катта бўлди. Жа-
лолиддин Румий ҳазратларининг Эсен 
Челеби хоним исмли 22авлоди бор 
экан. Концертдан сўнг ёнимга келиб 
жуда яхши фикрлар билдирди. Мумтоз 
адабиётимиздаги ғазалларнинг барчаси 
тасаввуф йўлида битилгани, бу оҳанг
лар қалбидаги энг чуқур ҳиссиётларни 
уйғотгани, ҳаммамизнинг маънавий ил-
дизимиз бир экани ҳақида тўлқинланиб 
гапирди. “Мен концертда залда эканим-
ни унутиб қўйдим, сен билан ўзгача бир 
илоҳий оламга кетиб бирга яшагандай 
бўлдим. Мангу оҳангларнинг тўлқинини, 
мангу ҳақиқатларнинг шабадасини, туй-
ғуларни ҳис қилдим. Илоҳийруҳий сар-
гузаштни бошдан кечирдим. Ноёб ово-
зинг бор экан, асрабавайлагин, ижоддан 
тўхтама”, деди самимият билан.

Эсен Челеби хоним билан Румий ҳаз-
ратларининг мана бу мисраларини жўр 
бўлиб хиргойи қилдик: 

Кетгуси ақлу ҳушу тан бирла жон,
сен кетмагил,

Менга мендин сен азизроқ, 
сен ишон, сен кетмагил.

Офтоб бирлан фалак — 
бори сенинг соянгдадир,

Кетса гар бул офтобу осмон, 
сен кетмагил.

— Ўзбекистон халқ артисти, ака-
демик Юнус Ражабий шогирдларига 
ҳамиша “Куй тезроқ дилимга кўчсин 
десанг, бу оҳангларни диққат ва меҳр 
билан қайта-қайта тинглагин”, дея 
тайинлар экан. Адолатхон, бугунги ав-
лод қалбига мақом оҳангларини олиб 
киришдаги заҳматли ва шарафли из-
ланишларингиз самарали бўлсин. Эл 
дуосини олиб, ижод қилишдан асло 
толманг! 

“Янги Ўзбекистон” мухбири
Мухтасар ТОЖИМАМАТОВА 

суҳбатлашди.

МАзКуР QR-КоДНИ СКАНеР ҚИлИШ оРҚАлИ ВИДеолАВҲАГА ЎтИНГ.

¤ЗЛИК САРИ БОШЛАГУВЧИ
маънавий к´прик

Ўзбек миллий 
мақом санъати 
маркази биносига 
кириб борар эканмиз, 

най навосининг ёқимли 
оҳанги ва “ниҳол” 
мукофоти совриндори 
адолат иСмоилованинг 
соҳир овозидан қалбимиз 
ёришди. зеро, муқимий 
ғазали билан айтилаётган 
“катта ашула” нолалари 
мозий билан туташ 
воқеликлар бизга ўлмас 
халқ қадриятларидан, 
миллий ўзлигимиздан 
сўзлаётгандек эди.  
Суҳбатдошимиз 
таассуротларимизни 
сезиб шундай деди: 
“мумтоз қўшиқларимизни 
куйлаганимда қаршимда 
сирли олам эшиклари ўз-
ўзидан очила бошлайди. 
кўнгил ҳамиша интиқ 
бўлган, излаган, соғинган 
туйғулар тўлқинида, 
ҳайратларида етти 
осмон қадар юксалиб 
бораётганимни ҳис 
қиламан. Бу завқ ва сурурни 
ҳеч нарса билан тенглаб 
бўлмайди...”

— ўзбекистон халқ артисти, академик 
Юнус ражабий шогирдларига ҳамиша 
“куй тезроқ дилимга кўчсин десанг, бу 
оҳангларни диққат ва меҳр билан қайта-
қайта тинглагин”, дея тайинлар экан. 
адолатхон, бугунги авлод қалбига мақом 
оҳангларини олиб киришдаги заҳматли 
ва шарафли изланишларингиз самарали 
бўлсин. эл дуосини олиб, ижод қилишдан 
асло толманг! 


